
სიტუაციის მიმოხილვა 

მსოფლიოში ნარკოტიკული საშუალებების მოხმარება წარმოადგენს საზოგადოებრივი 
ჯანდაცვის მთავარ გლობალურ პრობლემას. გაეროს ნარკოტიკებისა და დანაშაულის 
წინააღმდეგ ბრძოლის ბიუროს (UNODC) ნარკოვითარების 2021 წლის ანგარიშის 
მიხედვით, 2019 წელს არალეგალური ნარკოტიკული საშუალებები უკანასკნელი 12 
თვის განმავლობაში სულ მცირე ერთხელ მაინც მოიხმარა 15-დან 64 წლამდე ასაკის 
დაახლოებით 275-მა მილიონმა ადამიანმა, რაც დედამიწის მოსახლეობის 5.5%-ს 
შეადგენს (UNODC, 2021). ამასთან, არალეგალურ ნარკოტიკულ საშუალებებს კაცები 
უფრო ხშირად მოიხმარენ, ვიდრე ქალები. 2019 წელს, ბოლო ერთი წლის 
განმავლობაში კანაფის მომხმარებლების რაოდენობა შეადგენდა 200 მილიონს, 
ოპიოიდების - 62 მილიონს (მოიცავს ოპიატებს და ფარმაცევტულ ან/და სინთეზურ 
ოპიოიდებს), ამფეტამინების - 27 მილიონს, შესაბამისად წარმოდგენილი მონაცემები 
მსოფლიო მოსახლეობის 15-64 წლის ასაკობრივი ჯგუფის 4%-ს, 1.2%-ს და 0.5%-ს 
შეადგენს (UNODC, 2021). 2021 წლის ევროპის ნარკოვითარების ანგარიშის თანახმად  
ევროკავშირში დაახლოებით 83 მილიონ ადამიანს (15-64 წლის ასაკობრივი ჯგუფის 
28.9%) ერთხელ მაინც მოუხმარია არალეგალური ნარკოტიკული საშუალება გასული 
ერთი წლის განმავლობაში. კანაფი არის ყველაზე ხშირად მოხმარებული 
ნარკოტიკული საშუალება, რომელსაც მოსდევს, კოკაინი, მდმა, ამფეტამინები 
(EMCDDA, 2021). მეტიც, კანაფი არის ყველაზე გავრცელებული ნარკოტიკული 
საშუალება ახალგაზრდებს შორის. 2021 წელს 15-34 წლამდე ასაკის ადამიანების 
დაახლოებით 15%-მა მოიხმარა  კანაფი გასული 12 თვის განმავლობაში. ზოგადი 
მოსახლეობის კვლევის (GPS) შედეგებიდან მიღებული ინფორმაციის შედეგად 
ევროკავშირის ქვეყნების 15-64 წლის ასაკის მოსახლეობის 1.8% ყოველდღიურად ან 
თითქმის ყოველდღიურად მოიხმარს კანაფს. კოკაინი სტიმულატორების ჯგუფის 
ყველაზე ხშირად მოხმარებული ნარკოტიკული საშუალებაა, რომელსაც 2021 წლის 
მდგომარეობით ევროკავშირის წევრი ქვეყნების 15-64 წლამდე მოსახლეობის 1.2% 
მოიხმარდა ბოლო 12 თვის განმავლობაში. გარდა ამისა,  ევროკავშირის ქვეყნების 
მოსახლეობის 15-34 წლამდე ასაკობრივ ჯგუფში კოკაინთან (2.1%) ერთად ყველაზე 
მაღალია მდმა-ს მოხმარების მაჩვენებელი (1.9%), რომელიც, თავის მხრივ, უსწრებს 
ყველა სხვა არალეგალური ნარკოტიკული საშუალების გავრცელებას, როგორც 
ახალგაზრდებში, ასევე 15-64 წლამდე ასაკის მოსახლეობაში. ამფეტამინის მოხმარების 
მაჩვენებელი დაბალია ზემოთ აღნიშნულ ნარკოტიკულ საშუალებებთან  შედარებით 
და მისი მოხმარება ზოგად მოსახლეობაში 0.7%-ს არ აღემატება, ხოლო 
ახალგაზრდებში 1.4%-ს. რაც შეეხება ჰეროინის და სხვა ოპიოიდების გავრცელებას, 
ევროკავშირის წევრ ქვეყნებში დაახლოებით 1  მილიონი ადამიანი არის ოპიოიდების 
მაღალი რისკის1 მომხმარებელი, რომელთაგან ნახევარი ჩართულია ოპიოიდებით 

                                                 
1 მაღალი რისკის მომხმარება - ნარკოტიკული საშუალებების ინექციური მოხმარება ან დიდი ხნის 
განმავლობაში, რეგულარულად ოპიატების, კოკაინის და/ან ამფეტამინის მოხმარება (EMCDDA, 2014).  

მხარდამჭერ პროგრამებში.  აღსანიშნავია, რომ ზედოზირებით გამოწვეული 
სიკვდილის შემთხვევების 76% გამოწვეული იყო ოპიოიდების ჭარბი მოხმარებით 
(EMCDDA, 2021). 

არალეგალური ნარკოტიკული საშუალებების მოხმარება გამოწვევას წარმოადგენს 
ჩვენი ქვეყნისთვისაც, როგორც საზოგადოებრივი ჯანმრთელობის კუთხით, ასევე 
სოციალური და სამართლებრივი მიმართულებით. ქვეყანაში ფიქსირდება სხვადასხვა 
ნარკოტიკული საშუალებების გავრცელება, თუმცა აღსანიშნავია, რომ ზოგად 
მოსახლეობაში ნარკოტიკების მოხმარების გავრცელებასთან და მაღალი რისკის 
მომხმარებლებთან დაკავშირებით მონაცემები მოძველებულია. ზოგად 
მოსახლეობაში კვლევა (GPS) ბოლოს ჩატარდა 2015 წელს, ხოლო პრობლემური 
მომხმარებლების (ნარკოტიკების ინექციური მომხმარებლები) ქცევაზე 
ზედამხედველობისა და ზომის შეფასების კვლევა 2016 წელს.   

2019 წელს, თბილისის ღამის კლუბების ვიზიტორებში ფსიქოაქტიური 
ნივთიერებების მოხმარების მახასიათებლების შესწავლის მიზნით, ჩატარდა 
თვისებრივი კვლევა, რომელშიც ელექტრონული მუსიკის ღონისძიებებზე დამსწრე 
პირების 2/3-მა აღნიშნა ნარკოტიკული საშუალებების მოხმარება ბოლო 30 დღის 
განმავლობაში. რესპონდენტების უმრავლესობას მოუხმარია ორი და მეტი 
ნარკოტიკული საშუალება აღნიშნულ დაწესებულებებში ყოფნისას, ხოლო ყველაზე 
გავრცელებული ნივთიერებები იყო ექსტაზი/მდმა, კანაფის პროდუქტები, 
სინთეზური კანაბინოიდები, ამფეტამინები და კეტამინი (Beselia A, Kirtadze I, Otiashvili 
D., 2018).   

2020 წელს ჩატარდა კოჰორტული კვლევა „COVID-19-ის გავლენა ნარკობაზარსა და 
ნარკოტიკული საშუალებების მომხმარებლებზე“, რომლის შედეგადაც გამოვლინდა, 
რომ COVID-19-ის გავრცელების წინააღმდეგ გატარებულმა ზომებმა გავლენა 
მოახდინა ნარკოტიკების მომხმარებლებზე, კერძოდ შემცირდა ნარკოტიკების 
მომხმარებლების შემოსავალი, ზომების გამკაცრების დროს შეინიშნებოდა 
ნარკოტიკული საშუალებების ხელმისაწვდომობის შემცირება და ხარისხის 
გაუარესება. აღნიშნული გარემოებების გათვალისწინებით, ნარკოტიკების 
მომხმარებლების გარკვეული ნაწილი გადავიდა მათთვის უფრო ხელმისაწვდომი 
ნარკოტიკული საშუალებების მოხმარებაზე, რამაც მეტად წარმოაჩინა ნარკოტიკების 
მოხმარებასთან დაკავშირებული სარისკო ქცევა (Otiashvili, D., Mgebrishvili, T., Beselia, 
A. et al, 2021).   

რაც შეეხება ახალგაზრდებში ნარკოტიკების მოხმარების გავრცელებას, 2019 წელს 
საქართველო მეორედ შეუერთდა  EMCDDA-ის მიერ ინიცირებულ ESPAD კვლევის 
მომდევნო ტალღას ევროპის 34 ქვეყანასთან ერთად. დაავადებათა კონტროლისა და 
საზოგადოებრივი ჯანმრთელობის ეროვნული ცენტრის  მიერ ჩატარდა და შეფასდა 
15-16 წლის ახალგაზრდებში ალკოჰოლის, თამბაქოსა და ნარკოტიკების მოხმარების 
მახასიათებლები, მათ შორის ნარკოტიკებზე აღქმული ხელმისაწვდომობა, 

მოხმარების გავრცელება, მოხმარების სიხშირე და სხვა. კვლევის შედეგად 
გამოვლინდა, რომ სიცოცხლის განმავლობაში ერთხელ მაინც მოუხმარია  კანაფი 
მოსწავლეების - 14%-ს, ექსტაზი/მდმა - 2.2%-ს, ლსდ - 1.9%-ს, კოკაინი - 1.3%-ს, 
ამფეტამინი - 1%-ს (ESPAD, 2019).  

EMCDDA-ის ინიციატივით 2021 წელს ევროპის 30 ქვეყანაში დაიწყო ერთიანი 
მეთოდოლოგიით ევროპული ვებგამოკითხვა ნარკოტიკებზე, რომლის მიზანია 
შეაფასოს ნარკოტიკების მოხმარების თავისებურებები, კერძოდ კი იდენტიფიცირდეს 
რამდენად ხშირად, როგორ და რა რაოდენობით მოიხმარენ ნარკოტიკულ 
საშუალებებს. ამასთან, ადაპტირება მოახდინოს ახლად შექმნილი ონლაინ კვლევის 
მეთოდის, რომელიც სამომავლოდ ფართოდ დაინერგება ნარკოტიკებთან 
დაკავშირებით ღირებული ინფორმაციის სწრაფად და მცირე ხარჯებით მიღების 
მიზნით.  ამასთან აღსანიშნავია, რომ კვლევის შედეგები მნიშვნელოვან ინფორმაციას 
იძლევა ნარკოტიკული საშუალებების არალეგალურ ბაზარზეც, მათ შორის 
ნარკოტიკების ხელმისაწვდომობაზე, ფასსა და ხარისხზე. 

მეთოდოლოგია 
 

კვლევის დიზაინი 
ევროპის ნარკოტიკებისა და წამალდამოკიდებულების მონიტორინგის ცენტრის მიერ 
ზოგად მოსახლეობაში ნარკოტიკების მოხმარების გავრცელების შესწავლის ძირითად 
ინსტრუმენტს წარმოადგენს „ზოგადი მოსახლეობის კვლევა“ (GPS), თუმცა 
აღნიშნული კვლევის მეთოდი არ იძლევა ნარკოტიკული საშუალებების 
მახასიათებლების სიღრმისეულად შესწავლის შესაძლებლობას, ამიტომ EMCDDA-ის 
მიერ შემუშავდა კვლევის ახალი მეთოდი “ევროპული ვებგამოკითხვა ნარკოტიკებზე”, 
რომლის პილოტირება დაიწყო 2016 წელს. პირველი და მეორე ფაზა ჩატარდა 2016 - 
2018 წლებში, შედეგად, გამოვლინდა, რომ აღნიშნული კვლევის დიზაინი საშუალებას 
იძლევა სწრაფად და მცირე დანახარჯებით მოხდეს ნარკოტიკული საშუალებების 
მომხმარებლების დიდი ერთობლიობის მოცვა. ამასთან, მონაწილეობა სრულად 
ანონიმურია. აღნიშნული გარემოებების გათვალისწინებით, შესაძლებელია 
ნარკოტიკების მოხმარების მახასიათებლების შესწავლასთან ერთად, ნარკობაზრის 
თავისებურებების, მათ შორის ნარკოტიკების ფასთან, ხარისხსა და 
ხელმისაწვდომობასთან დაკავშირებული საკითხების შესწავლაც. ნარკოტიკების 
მოხმარების შესახებ მოკლე დროში დეტალური და რეალისტური ინფორმაციის 
შეგროვება მნიშვნელოვანია მიმდინარე პროცესების და ტენდენციების 
გამოვლენისთვის და ნარკოტიკების მოხმარების ფენომენის უკეთ გაანალიზებისთვის. 
აღსანიშნავია ისიც, რომ პირველი და მეორე ფაზის დასრულების შედეგად 
ნარკოტიკების მომხმარებლების მიერ დადებითად შეფასდა კვლევა და მასში 
მონაწილეობა (EMCDDA, 2021). 

2021 წელს დაიწყო კვლევის ახალი რაუნდი, რომელშიც მონაწილეობა მიიღო ევროპის 
30-მა ქვეყანამ, მათ შორის საქართველომ. EMCDDA-ის ინიცირებით და პროექტ 
„EU4MD-ის“  მხარდაჭერით ნარკოვითარების მონიტორინგის ეროვნულმა ცენტრმა და 
დამოკიდებულების კვლევითმა ცენტრმა „ალტერნატივა ჯორჯიამ“ ეროვნულ 
დონეზე განახორციელეს აღნიშნული კვლევა, რომლის მიზანი იყო შეესწავლა 
ნარკოტიკული საშუალებების მოხმარების მახასიათებლები. გარდა ამისა, კვლევის 
დამატებითი ღირებულებაა ხელი შეუწყოს ინტერნეტ გამოკითხვის ისეთი 
ინსტრუმენტის შექმნას, რომლის სხვადასხვა ქვეყანაში გამოყენების შემთხვევაში 
შესაძლებელი იქნება მოხმარებასთან დაკავშირებული ინფორმაციის შედარება.  

კვლევის ინსტრუმენტი 
ევროპული ვებგამოკითხვა ნარკოტიკებზე არის კვლევის მეთოდი, რომელიც 
ანონიმურობის სრული დაცვით იკვლევს ადამიანების რთულად მისაწვდომ ჯგუფებს, 
კერძოდ ნარკოტიკული საშუალებების მომხმარებლებს. ინფორმაციის შეგროვების 



 

 
7 

ინსტრუმენტს წარმოადგენს  ონლაინ კითხვარი, რომელიც იყოფა 9 მოდულად, მათგან 
ორი მოიცავს სოციო-დემოგრაფიულ, ლეგალურ და არალეგალურ ნარკოტიკულ 
საშუალებებთან და ალკოჰოლთან დაკავშირებულ ზოგადი ხასიათის  კითხვებს, 
ხოლო დანარჩენი 7 მოდულიდან თითოეული მოდული ეთმობა კონკრეტულ 
ნარკოტიკულ საშუალებას:  

1. კანაფის მოდული; 
2. კოკაინის მოდული; 
3. ექსტაზი/მდმა-ს მოდული; 
4. ამფეტამინის მოდული; 
5. მეტამფეტამინის მოდული; 
6. ჰეროინის მოდული; 
7. ახალი ფსიქოაქტიური ნივთიერებების მოდული. 

თითოეული მოდული ფარავდა ნარკოტიკების მოხმარების თავისებურებებს, 
როგორიც არის სიხშირე, ოდენობა, ფორმა, მოხმარების გზა; ასევე ნარკოტიკების 
მოპოვების მახასიათებლებს (მოყვანა, დამზადება, შეძენა და სხვა). გარდა ამისა, 
სწავლობდა ნარკოტიკების გაზიარების პრაქტიკასა და შეძენისთვის დახარჯული 
თანხის ოდენობას. SARS-COV-2-ის პანდემიიდან გამომდინარე, COVID-19-ის 
გავლენის აღწერის მიზნით, მოიცავდა COVID-19-თან დაკავშირებულ კითხვებსაც. 
იმისათვის, რომ მონაწილეებს გაადვილებოდათ შესყიდული და ერთ ჯერზე 
მოსახმარად საჭირო კანაფის მცენარის და ფისის/ჰაშიშის ოდენობის აღქმა, კითხვარში 
შესაბამის კითხვებს თან ერთვოდა ქვემოთ წარმოდგენილი ფოტო-ინსტრუქცია. 

სურათი N 1. კანაფის მცენარეული ფორმის ერთ ჯერზე მოხმარების და შესყიდვის 
ოდენობის უკეთ აღსაქმელად კითხვარში წარმოდგენილი ფოტო-ინსტრუქცია 

სურათი N 2. კანაფის ფისის/ჰაშიშის ერთ ჯერზე მოხმარების და შესყიდვის 
ოდენობის უკეთ აღსაქმელად კითხვარში წარმოდგენილი ფოტო-ინსტრუქცია 

 

 

EMCDDA ნარკოტიკული საშუალებების მოხმარების გავრცელების კლასიფიკაციის 
მიზნით, ზოგადი მოსახლეობის კვლევისგან (GPS) განსხვავებით (ბოლო 30 დღე), 
აღნიშნული კვლევის (ESWD) ფარგლებში ყურადღებას ამახვილებს ბოლო 12 თვეში 
ნარკოტიკული საშუალებების მოხმარების დღეების რაოდენობაზე (João Matias, 2019). 
შედეგად არსებულ მონაცემებს კანაფის შემთხვევაში ყოფს 4 კატეგორიად:  

 <11 დღე  - იშვიათი მოხმარება; 
 11 - 50 დღე -  პერიოდულ მოხმარება; 
 50 - 250 დღე - რეგულარული მოხმარება; 
 250 < დღე - ინტენსიური მოხმარება. 

კანაფის გარდა სხვა ნარკოტიკული საშუალებების მოხმარების სიხშირეს კი 3 
კატეგორიად: 

 <11 დღე  - იშვიათი მოხმარება; 
 11 - 50 დღე -  პერიოდული მოხმარება; 
 50 < დღე - რეგულარული მოხმარება. 

ნარკოტიკული საშუალებების მოხმარების გავრცელების მაჩვენებლების 
ანალიზისთვის იყენებს აღნიშნულ კლასიფიკაციას და შესაბამისი პრინციპით 
წარმოადგენს პროცენტულ მაჩვენებლებს. 

მონაცემების შეგროვების პროცესი  
EMCDDA-ის მიერ შემუშავებული ინგლისური კითხვარის ქართულ ენაზე თარგმნისა 
და ადაპტირების შემდგომ, კვლევითმა გუნდმა, კითხვარის ადაპტირებისთვის, 

ჩაატარა კოგნიტური ინტერვიუები ნარკოტიკების მომხმარებელ ადამიანთა (PWUD) 
სხვადასხვა ქვეჯგუფთან, რათა თვითადმინისტრირებადი კითხვარი მარტივად 
გასაგები და ადვილად შესავსები ყოფილიყო. კოგნიტურ ინტერვიუებში 
მონაწილეობდა ნარკოტიკების 11 მომხმარებელი (9 მამაკაცი და 2 ქალი). შედეგად, 
კითხვარში ოდნავ შეიცვალა სოციალურ-დემოგრაფიული კითხვების სიტყვიერი 
ფორმულირებები და დაემატა ნარკოტიკების ადგილობრივი დასახელებები.  

კვლევის მეთოდის გათვალისწინებით, რეკრუტირებისთვის ძირითადად 
გამოყენებული იყო სოციალური მედია. შეიქმნა ფეისბუქ გვერდი და იუთუბ არხი, 
რომელზეც განთავსდა კვლევის დაწყებისთვის მიძღვნილი ონლაინ შეხვედრა, მოკლე, 
კვლევაში მონაწილეობის ვიდეო-მიმართვები, რომლებიც ნარკოტიკების 
მომხმარებლებისთვის ცნობადი ადამიანების მიერ გაკეთდა. ამ ვიდეო მიმართვებში 
საუბარია კვლევაში მონაწილეობის კონფიდენციალურობა-ანონიმურობაზე, მსგავსი 
ტიპის კვლევებში ნარკოტიკების მომხმარებლების ჩართულობის მნიშვნელობაზე. 
აღნიშნული მიმართვების მიზანი იყო რეკრუტირების პროცესისთვის ხელის შეწყობა, 
სამიზნე ჯგუფში კვლევის შესახებ ინფორმირებულობა და კვლევაში 
მონაწილეობისთვის მოტივაციის ამაღლება. კვლევის ონლაინ მასალები გაზიარებულ 
იქნა ისეთ ჯგუფებში, სადაც მაღალი ალბათობა იყო იმისა, რომ ნარკოტიკების 
მომხმარებლებამდე მივიდოდა ინფორმაცია (რეივერების ჯგუფები, კანაფის 
კულტივირების ჯგუფები და სხვა). გამოყენებულ იქნა ფულადი კომპენსაცია2 
რეკრუტირებისთვის, ფეისბუქში რამდენიმე დიდი სოციალური გვერდის 
ადმინისტრირებისთვის, რათა ჯგუფებში სხვებისთვის გაეზიარებინათ კვლევის 
ბმული და შეეხსენებინათ კვლევის შესახებ გარკვეული პერიოდულობით. 
ნარკოტიკების მაღალი რისკის მომხმარებლების მოცვისთვის, ინფორმაცია 
გავრცელდა ზიანის შემცირების პროგრამების განმახორციელებელი ცენტრების 
მეშვეობითაც. ასევე გამოყენებული იყო ელექტრონული ფოსტა და ონლაინ 
ფორუმები.  

კითხვარის ონლაინ შევსების მიზნით, გამოყენებული იყო სპეციალური პლატფორმა 
LimeSurvey, სადაც აიტვირთა კითხვარის ელექტრონული ვერსია. რესპონდენტებს 
ბმულზე გადასვლით შეეძლოთ კითხვარის გახსნა და მონაწილეობის მიღება. 
მათთვის, ვინც ინფორმირებულ თანხმობაზე დაწკაპუნებით დათანხმდებოდნენ 
კვლევაში მონაწილეობას, კითხვარი ხელმისაწვდომი ხდებოდა. პირველადი 
სკრინინგის კითხვებით, რომლებიც ბოლო 12 თვეში სხვადასხვა ჯგუფის 
ნივთიერებათა მოხმარებას იკვლევდნენ, ისაზღვრებოდა ვინ გააგრძელებდა კვლევაში 

                                                 
2 ფეისბუქზე, გარკვეული დახურული ჯგუფების ადმინისტრირება ითვალისწინებს დაწესებულ 
ფულად კომპენსაციას ჯგუფში რაიმე სახის ინფორმაციის განთავსების სანაცვლოდ (პოსტის დადების 
ჯერადობის მიხედვით). რაც ხმარდება ამ ჯგუფის მხარდაჭერას და ინტერნეტ-მოდერაციას.  

მონაწილეობას.   ბოლო 12 თვეში დაფიქსირებული მოხმარებული ნივთიერებები იყო 
კითხვარის სამიზნე. შესაბამისად, კითხვარიდან მხოლოდ ამ ნივთიერებების 
კითხვების მოდულებს სთავაზობდა პლატფორმა რესპონდენტებს. კითხვარში 
გამოყენებული სხვადასხვა ნივთიერებების მოდულები, არ იყო მიმდევრობითი, 
არამედ რესპონდენტები რანდომულად იღებდნენ ამ მოდულის კითხვებზე პასუხების 
გაცემის შეთავაზებას. უარის შემთხვევაში სისტემა რესპონდენტს შემდეგ მოდულზე 
გადასვლას სთავაზობდა, ისე რომ ეს მიმდევრობა ყველა რესპონდენტისთვის, 
ნივთიერების მიუხედავად, იყო რანდომული. თანხმობის შემთხვევაში ავსებდნენ და 
გადადიოდნენ შემდეგ მოდულზე. აღსანიშნავია, რომ ყველა კითხვა იყო 
ნებაყოფლობითი და რესპონდენტს შეეძლო ნებისმიერ კითხვის გამოტოვება.   

შერჩევა 
ინფორმაციის შეგროვების პროცესი დაიწყო 2021 წლის 18 მარტს და დასრულდა 13 
მაისს. კითხვარის შევსება შეეძლო ყველა იმ პირს, რომელიც: 

• დაადასტურებდა კვლევაში მონაწილეობის თანხმობას, სპეციალურ უჯრაში 
მონიშვნის გზით; 

• დაადასტურებდა, რომ არის სრულწლოვანი - 18 წლის ან მეტი ასაკის;  
• დაადასტურებდა, რომ მოუხმარია კვლევისთვის სამიზნე, ჩამოთვლილი 

ნარკოტიკული საშუალებებიდან (კანაფი (მარიხუანა ან ჰაშიში), კოკაინი, 
ექსტაზი/ მდმა, ამფეტამინი, მეტამფეტამინი, ჰეროინი ან ნებისმიერი ახალი 
ფსიქოაქტიური ნივთიერება), სულ მცირე, ერთი მაინც, ბოლო 12 თვის 
განმავლობაში. 

კითხვარით სულ დაინტერესდა 1 893 პირი, რომლებიც გადავიდნენ ონლაინ ბმულზე, 
თუმცა 1 228 პირმა პირველივე ეტაპზე გათიშა კითხვარის ონლაინ ბმული, ხოლო 665-
მა გააგრძელა და გაეცნო ინფორმირებული თანხმობის ფორმას. 661-მა პირმა თანხმობა 
განაცხადა მონაწილეობაზე და გააგრძელა კითხვარის შევსება, ხოლო 4 რესპონდენტმა 
უარი განაცხადა თანხმობაზე. კითხვარი სრულად 310-მა, ხოლო ნაწილობრივ 351-მა 
მონაწილემ შეავსო. მონაცემების შეგროვების ეტაპის დასრულების შემდგომ  
EMCDDA-ის მიერ ცენტრალიზებულად დაიწყო მონაცემების გაწმენდის პროცესი, რა 
დროსაც გამოირიცხა ყველა ის შემთხვევა რომლის გაანალიზება ვერ მოხერხდებოდა 
კვლევის ფარგლებში. საბოლოოდ იდენტიფიცირდა 396 ვალიდური პასუხი, რომლის 
ანალიზის შედეგად მომზადდა კვლევის საბოლოო ანგარიში (იხ. ცხრილი N 1). 

ცხრილი N 1. რეკრუტირების პროცესი  

 

სტატისტიკური ანალიზი  
მონაცემების შეგროვების დასრულების ეტაპის შემდგომ, EMCDDA-მ დაიწყო 
მონაცემების გაწმენდის პროცესი, რასაც ცენტრალიზებულად აკეთებდა ყველა 
ქვეყნის მონაცემების მოცვით, როდესაც დასრულდა აღნიშნული პროცესი, ქვეყნებს, 
მათ შორის საქართველოსაც, დაეგზავნათ გაწმენდილი, შეუსაბამობებზე 
გაფილტრული მონაცემები შემდგომი ანალიზისთვის და ინტერპრეტირებისთვის. 
მონაცემების დამუშავება მოხდა სტატისტიკური პროგრამა SPSS 26-ის და Microsoft 
Excel-ის მეშვეობით. ანალიზის პროცესში მონაცემები გადამოწმდა უზუსტობაზე, 
გადამკვეთი ცხრილებით გამოირიცხა შეუსაბამობები და გაიფილტრა 
პასუხგაუცემელი შემთხვევები. გამოყენებულ იქნა ცენტრალური ტენდენციის, 
უნივარიაციული და ბივარიაციული ანალიზი და ქროსტაბულაცია. სტატისტიკური 
მნიშვნელოვნებისთვის 95% სანდოობის ფარგლებში განისაზღვრა a-ს დონე 0.05. 
ცვლადებს შორის ასოციაციის ეფექტის ზომის განსაზღვრისთვის გამოყენებულ იქნა 
Cramer’s V და ETA სტატისტიკური ტესტი.  

ეთიკის საკითხები 
კვლევის ეთიკის ნორმების დაცვის მიზნით, კვლევის პროტოკოლი წარდგენილი იყო 
სსიპ ილიას სახელმწიფო უნივერსიტეტის მეცნიერებათა და ხელოვნების 
ფაკულტეტის კვლევითი პროექტების ეთიკურობის დამდგენ კომისიაში. აღნიშნულმა 
კომისიამ განიხილა კვლევითი პროექტი და 2020 წლის 29 ნოემბერს მიიჩნია, რომ 
შესაბამისობაშია კვლევის საერთაშორისო ეთიკურ სტანდარტებთან და არ 
ეწინააღმდეგება კვლევაში მონაწილის უფლებების კანონმდებლობით განსაზღვრულ 
არცერთ ნორმას.  

რესპონდენტებს ნებისმიერ დროს ჰქონდათ შესაძლებლობა შეეწყვიტათ კვლევაში 
მონაწილეობა. გამოკითხვის პლატფორმა Limesurvey არ ინახავდა  რესპონდენტების IP 
მისამართებს, რაც სრულად ანონიმურს ხდიდა მათ მონაწილეობას კვლევაში. 

1893 - დაინტერსდა
კვლევით

1228 - გათიშა
კითხვარის

ბმული

665 - გაეცნო
თანხმობის ფორმას

665 - გაეცნო
თანხმობის ფორმას

4 - უარი
განაცხადა

661 - თანხმობა
განაცხადა

661 - გასცა
კითხვებს პასუხი

310 - დაასრულა
კითხვარის

შევსება

351 - ნაწილობრივ
შეავსო კითხვრი

396 - ვალიდური 
პასუხი

კვლევის შეზღუდვები 
აღნიშნული კვლევა წარმოადგენს დამატებით ინსტრუმენტს, ზოგად მოსახლეობაში 
ნარკოტიკების მოხმარების გავრცელებისა და მახასიათებლების შესწავლის კუთხით. 
იგი კარგი საშუალებაა სტიგმატიზირებული და რთულად მისაწვდომი ჯგუფების 
შესწავლისთვის, თუმცა ვერ ხერხდება შედეგების განზოგადება ნარკოტიკების 
მომხმარებლების მთლიან პოპულაციაზე, რაც მის ერთ-ერთ მნიშვნელოვან 
შეზღუდვას წარმოადგენს. კვლევის პირველი და მეორე რაუნდის (2016-2018 წწ.) 
შემდგომ გამოიკვეთა, რომ მონაცემების გაწმენდის პროცესი დიდ დროს მოითხოვს და 
მიმდინარე რეკრუტირების მეთოდები უფრო მეტად რეკრეაციულ მომხმარებლებს 
მოიცავს (EMCDDA, 2021) . ამასთან, იმის გათვალისწინებით, რომ კვლევა ტარდება 
ონლაინ და ინფორმაციის შეგროვებისთვის გამოიყენება თვითადმინისტრირებადი 
კითხვარი, კვლევის ჯგუფი ვერ აკონტროლებს კითხვარის შევსების პროცესს (Vendula 
Belackova, Eva Drapalova, 2022). კვლევაში მონაწილეობა შეეძლო მხოლოდ იმ პირებს, 
რომლებსაც ინტერნეტზე წვდომა ჰქონდა, თუმცა აღსანიშნავია, რომ საქართველოში 
შინამეურნეობის ინტერნეტით  უზრუნველყოფის მაჩვენებელი შეადგენს 86.1%-ს 
(საქართველოს სტატისტიკის ეროვნული სამსახური, 2022). 

შედეგები 
 

კვლევის ფარგლებში მონაცემების შეგროვებისა და გაწმენდის ეტაპის დასრულების 
შემდეგ  იდენტიფიცირდა 396 ვალიდური პასუხი, რომლის ანალიზის საფუძველზე 
წარმოდგენილია კვლევის შედეგები. ვინაიდან კითხვარი არ მოიცავდა 
სავალდებულო კითხვებს, რესპონდენტებს საშუალება ჰქონდათ გამოეტოვებინათ 
ნებისმიერი კითხვა, შესაბამისად სხვადასხვა კითხვებზე დაფიქსირდა პასუხების 
სხვადასხვა რაოდენობა, ამიტომ მონაცემები ძირითადად წარმოდგენილია 
ვალიდური პროცენტით, თითოეულ საკითხზე რესპონდენტების რაოდენობის 
მითითებით. გარდა ამისა, ზოგიერთ კითხვაზე გაცემული პასუხების რაოდენობა 
აღემატება რესპონდენტების რაოდენობას, ვინაიდან რესპონდენტებს საშუალება 
ჰქონდათ დაეფიქსირებინათ ერთზე მეტი პასუხი. 

კვლევის მონაწილეები  
კვლევის მეთოდოლოგიიდან გამომდინარე კვლევამ მოიცვა ნარკოტიკული 
საშუალებების სრულწლოვანი მომხმარებლები, რომლებსაც წვდომა ჰქონდათ 
ინტერნეტთან. მონაწილეთა უმრავლესობა იყო ნარკოტიკების რეკრეაციული 
მომხმარებელი.  კვლევაში ჩართული პირებიდან 73.5% (n=291) იყო მამრობითი, ხოლო 
24.5% (n=97)- მდედრობითი სქესის, 2%-მა (n=8) არ დააფიქსირა პასუხი. მონაწილეთა 
80.4%-ს (n=316) წარმოადგენდნენ 34 წლამდე ასაკის პირები (საშუალო ასაკი 28.6 
წელი). 

 კვლევის ფარგლებში მოცული ბენეფიციარების აბსოლუტური უმრავლესობა 
ცხოვრობდა ქალაქში. ამასთან, რესპონდენტების (n=258) თითქმის ნახევარი (n=122) 
ცხოვრობდა მშობლ(ებ)თან ერთად, 17.1% (n=44) - მარტო, 14.0% (n=36) - მარტო 
შვილ(ებ)თან ერთად, ხოლო 4.3%-ს (n=11) არ ჰქონდა მუდმივი საცხოვრებელი.  
რესპონდენტების ძალიან მცირე ნაწილი (1.5%, n=4) ცხოვრობს 
პარტნიორთან/ცოლთან/ქმართან ერთად და შვილ(ებ)თან ერთად (იხ. ცხრილი N 6).  
რაც შეეხება განათლების დონეს, უმაღლესი განათლება დასრულებული აქვს 45.0%-ს 
(n=118),  41.6%-მა (n= 109) დაიწყო, მაგრამ არ აქვს დასრულებული, 10.3%-ს (n=27) აქვს 
საშუალო (11 ან 12 კლასი) განათლება. დეზაგრეგირებულ მონაცემებში არ იკვეთება 
მნიშვნელოვანი განსხვავება (იხ. ცხრილი N 7).  ნარკოტიკული საშუალებების 
მომხმარებლების 91.9% (n=240) დასაქმებულია (57.0% (n=149) თვითდასაქმებულია, 
23.4% (n=61)  დასაქმებული, 11.5% (n=30) სტუდენტი), ხოლო უმუშევარი ან სოციალურ 
დახმარებაზე მყოფი პირების მაჩვენებელი შეადგენს 2.7%-ს (n=7). ნარკოტიკული 
საშუალებების მიხედვით დეტალური განაწილების სანახავად გადადით ცხრილი N 8-
ზე. 

რესპონდენტებმა (n=255), კითხვაზე რა არის მათი ყოველთვიური შემოსავალი, 
შეთავაზებული 6 სავარაუდო პასუხიდან, ყველაზე მეტმა, 25.5%-მა (n=65)  დაასახელა 
საშუალოზე მაღალი ხელფასი (1501-2500 ლარი), 23.1%-მა (n=59) საშუალოზე დაბალი 
ხელფასი (501-1000 ლარი), ხოლო რესპონდენტების ყველაზე მცირე ნაწილმა, 6.3%-მა 
(n=16) - მინიმალური ხელფასი (160 ლარზე ნაკლები) (იხ. დიაგრამა N1).  მაქსიმალური 
(2500 ლარზე მეტი) და მაღალი ხელფასის (1501 – 2500 ლარამდე) ყველაზე დიდი 
პროცენტული მაჩვენებელი დაფიქსირდა კოკაინის მომხმარებლებს შორის (38.9%, 
n=38), ხოლო მინიმალური ხელფასი ჰეროინის მომხმარებლებში (13.7%, n=7) (იხ.  
ცხრილი N 9).  

დიაგრამა N 1. ნარკოტიკული საშუალებების მომხმარებლების საშუალო თვიური 
შემოსავალი (n=255) 

 

რესპონდენტთა 10.4%-ს (n=41) უსარგებლია სამკურნალო სერვისებით ბოლო 12 თვის 
განმავლობაში, მათგან ვისაც უსარგებლია სამკურნალო სერვისებით, თითქმის 
ნახევარი (n=19), კვლევის ჩატარების დროს ჩართული იყო ოპიოიდებით 
მხარდაჭერილ პროგრამაში ან იღებდა სხვა ტიპის ნარკოლოგიურ მომსახურებას (იხ. 
დიაგრამა N2).  

დიაგრამა N 2. ბოლო 12 თვეში ნარკოტიკული საშუალებების მომხმარებლებს შორის 
მკურნალობის მაჩვენებლის პროცენტული განაწილება (n=395) 

 

ნარკოტიკული საშუალებების მოხმარება 
კვლევის შედეგად გამოვლინდა, რომ ბოლო 30 დღის განმავლობაში ყველაზე ხშირად 
მოიხმარდნენ თამბაქოს (86.6%, n=343), ალკოჰოლსა (81.3%, n=322) და კანაფს (80.6%, 
n=319). სხვა ფსიქოაქტიური საშუალებების მოხმარების პროცენტული მაჩვენებლები 
საგრძნობლად დაბალია, კერძოდ ექსტაზი/მდმა შეადგენს 14.1%-ს (n=56), 
ბენზოდიაზეპინები - 9.8%-ს (n=39), კოკაინი - 8.1%-ს (n=31), ლსდ - 7.8%-ს (n=31)(იხ. 
დიაგრამა N3). 

ბოლო 12 თვის განმავლობაში ყველაზე ხშირად მოხმარებადი ნარკოტიკული 
საშუალება იყო კანაფი 97%-ით, რომელიც აღემატება სხვა არალეგალურ ნარკოტიკულ 
საშუალებებთან ერთად, ალკოჰოლისა (93.7%, n=371) და თამბაქოს (90.4%, n=358) 
მოხმარებასაც. აღნიშნულ ნივთიერებებს მოსდევს ექსტაზის/მდმა-ს (54.5%, n=216), 
ლსდ-სა (34.1%, n=135) და კეტამინის (29.8%, n=118) მოხმარება. GHB/GBL-ის 
მოხმარებაზე დაფიქსირდა ყველაზე დაბალი მაჩვენებელი 2.8% (n=11). 

სიცოცხლის განმავლობაში ყველაზე ხშირად მოხმარებული ნარკოტიკებია კანაფი 
(99.7%, n=395), ალკოჰოლი (99.7%, n=395) და თამბაქო (93.2%, n=369), რომლებსაც 
მოსდევს ექსტაზი (81.1%, n=321) და  ლსდ (60.1%, n=238). რესპონდენტების ნახევარს 
მოხმარებული ჰქონდა ამფეტამინი, კეტამინი და კოკაინი, ხოლო 1/3 აღნიშნავდა 
ჯადოსნური სოკოების, მეტამფეტამინისა და ბენზოდიაზეპინების მოხმარებას.  

რაც შეეხება ახალ ფსიქოაქტიურ ნივთიერებებს, სიცოცხლის განმავლობაში მოიხმარა 
რესპონდენტების 55.8%-მა (n=221), უკანასკნელი 12 თვის განმავლობაში - 24.2%-მა 
(n=96), ხოლო ბოლო 30 დღეში - 7.8%-მა (n=31). აფნ-ებს შორის ძირითადად მოიხმარენ 
სინთეზურ კანაბინოიდებსა და სინთეზურ კათინონებს (იხ. დიაგრამა N 3, ცხრილი N 
4). 

დიაგრამა N 3. ნარკოტიკული საშუალებებისა და ალკოჰოლის მოხმარება ბოლო 30 
დღეში, ბოლო 2-12 თვესა და სიცოცხლის განმავლობაში (n=396)  

 
*თითოეულ სვეტზე დატანილი პროცენტული მაჩვენებელი აღნიშნავს ბოლო 12 თვეში მოხმარების პროცენტულ 
მაჩვენებელს. 

 
კვლევაში ჩართული პირები (n=389) ნარკოტიკულ საშუალებებსა და ალკოჰოლს 
მოიხმარდნენ სხვადასხვა გარემოში, რომელთაგან ყველაზე ხშირად დაფიქსირდა სამი 
ლოკაცია, ესენია:  სახლი, სადაც რესპონდენტების 79.2% (n=308) მოიხმარდა 
ნარკოტიკულ საშუალებებს, კლუბი ან ბარი (65.6%, n=255) და მუსიკალური 
ფესტივალი ან წვეულება (65.3%, n=254). ერთი მესამედი (31.4%, n=122) ნარკოტიკულ 
საშუალებებს მოიხმარდა საჯარო სივრცეში (ქუჩა, პარკი და სხვა), ხოლო 13.6% 
სამსახურში (იხ. დიაგრამა N4). მცირედი სხვაობა იკვეთება ნარკოტიკული 
საშუალებების მიხედვით მონაცემების ჩაშლის შედეგად, კერძოდ რესპონდენტების 
93.3% (n=42) ჰეროინს მოიხმარდა სახლში, ექსზატი/მდმა-ს კი ყველაზე ხშირად 
მოიხმარდნენ კლუბსა ან ბარში (81.5% n=176) და მუსიკალურ ფესტივალებსა ან 
წვეულებებზე (77.8%, n=168) (იხ. ცხრილი N 5). 

დიაგრამა N 4. ბოლო 12 თვის განმავლობაში ნარკოტიკული საშუალებების 
მოხმარების ადგილი (n=389) 

 

ვინაიდან კვლევა ტარდებოდა COVID-19-ის (SARS-COV-2) პანდემიის პერიოდში, 
ნარკოტიკების მომხმარებლებზე ვირუსის გავლენის შესწავლის მიზნით, 
რესპონდენტებს დაესვათ შეკითხვა თუ როგორ იმოქმედა COVID-19-მა სხვადასხვა 
ნარკოტიკული საშუალებების მოხმარების სიხშირეზე, კერძოდ მოიხმარდნენ უფრო 
მეტად, იგივე რაოდენობით, თუ შეამცირეს მოხმარება. გამოვლინდა, რომ 
რესპონდენტები ძირითადად უფრო ნაკლებად მოიხმარდნენ ექსტაზს/მდმა-ს (66.1%), 
მეტამფეტამინს (50%), კოკაინის ფხვნილს (42.2%), აფნ-ებს (36.4%), ამფეტამინს (35.7%). 
მიუხედავად იმისა, რომ პანდემიამ ნეგატიური გავლენა მოახდინა სხვადასხვა 
ნარკოტიკული ნივთიერებების მოხმარებაზე, აღინიშნა რამდენიმე ნარკოტიკული 
საშუალება, რომლის მოხმარება ძირითადად ან იგივე დარჩა ან გაიზარდა, კერძოდ 
ჰეროინის და კანაფის მცენარის მოხმარების მაჩვენებელი შენარჩუნდა, ხოლო კანაფის 
ფისის/ჰაშიშის მოხმარება გაიზარდა (იხ. დიაგრამა N5). 

დიაგრამა N 5. COVID-19-ის გავლენა ნარკოტიკული საშუალებების მოხმარებაზე 

 

 

ნარკოტიკული საშუალებების მოდულები  
კვლევის კითხვარი შედგებოდა 9 მოდულისგან, ამათგან 7 მოდული დაიყო კანაფის, 
კოკაინის, ექსტაზი/მდმა-ს, ამფეტამინის, მეტამფეტამინის, ჰეროინის და აფნ-ების 
ინდივიდუალურ მოდულებად და აერთიანებს კონკრეტულ ნარკოტიკულ 
საშუალებასთან დაკავშირებულ კითხვებს.  რესპონდენტებმა, რომლებმაც განაცხადეს, 
რომ ბოლო 12 თვის განმავლობაში მოიხმარეს ზემოთ აღნიშნული ნარკოტიკული 
საშუალებებიდან რომელიმე, საშუალება ჰქონდათ გადასულიყვნენ შესაბამის 
მოდულ(ებ)ზე.  
შევსებული მოდულების მიხედვით კაცებისა და ქალების თანაფარდობა არის 3:1-თან, 
თუმცა ცალკეული მოდულების ჩაშლით აღმოვაჩენთ, რომ კოკაინის შემთხვევაში 
სქესობრივი განაწილება თითქმის თანაბარია (კაცები - 55.6%, ქალები 44.45%), ხოლო 
ჰეროინის მოდულის კითხვებს უპასუხეს მხოლოდ  მამაკაცებმა  (95.7%), 4.3%-მა თავი 
შეიკავა პასუხის გაცემისგან. მოდულების ასაკობრივი განაწილების მიხედვით 
რესპონდენტების უმრავლესობა (>80%) წარმოადგენდა 18-34 წლამდე ასაკობრივ 
კატეგორიას, თუმცა საპირისპირო მონაცემებს ვიღებთ ჰეროინის შემთხვევაში, რადგან 
73.9% იყო 35 და მეტი ასაკის (იხ. ცხრილი N 2). 

ცხრილი N 2. სქესის და ასაკის მიხედვით რესპონდენტების განაწილება, რომლებმაც 
პასუხი გასცეს ნარკოტიკული საშუალებების მოდულ(ებ)ის კითხვებს 

 

ფსიქოაქტიური ნივთიერებების 7 მოდულიდან ყველაზე მეტმა რესპონდენტმა შეავსო 
კანაფის  (n=248, 62.6%) და ექსტაზი/მდმა-ს მოდული (n=118, 27.9%), ხოლო დანარჩენი 
მოდულები შეავსო რესპონდენტების საერთო რაოდენობის 10%-ზე ნაკლებმა, აქედან 
გამომდინარე ამ მოდულების შედეგები წარმოდგენილია გაერთიანებული სახით და 
არ არის ანგარიშში ცალ-ცალკე თავებად წარმოდგენილი, როგორც კანაფის და 
ექსტაზის შემთხვევაშია.  

 

 

  

 

N 

სქესი ასაკი 
კაცი ქალი არ უპასუხა 18 - 34 წელი 35 და მეტი 

n % n % n % n % n % 
კანაფი 248 184 74.2 63 25.4 1 0.4 204 82.3 43 17.3 
ექსტაზი/მდმა 118 77 65.3 40 33.9 1 0.8 105 89.7 12 10.3 
კოკაინი 36 20 55.6 16 44.4 0 0 32 88.9 4 11.1 
აფნ-ები 34 24 70.6 9 26.5 1 2.9 29 85.3 5 14.7 
ამფეტამინი 31 21 67.7 9 29 1 3.2 27 87.1 4 12.9 
ჰეროინი 23 22 95.7 0 0 1 4.3 6 26.1 17 73.9 
მეტამფეტამინი 8 7 87.5 1 12.5 0 0 6 75 2 25 

კანაფი 

 
საწყის ეტაპზე კითხვარი სანამ მოდულებად დაიყოფოდა, რესპონდენტებს დაესვათ 
კითხვა კანაფის სამართლებრივ სტატუსთან დაკავშირებით, კერძოდ უნდა იყოს თუ 
არა კანაფის მოხმარება ლეგალური, რასაც რესპონდენტების 92.7%-მა (n=367) 
დადებითი პასუხი გასცა (იხ. დიაგრამა N6). ამასთან, არ დაფიქსირდა სტატისტიკური 
სხვაობა არც სქესის და არც ასაკობრივ ჭრილში. 
 

დიაგრამა N 6. საქართველოში ნარკოტიკული საშუალებების მომხმარებლების 
დამოკიდებულება კანაფის ლეგალიზაციასთან დაკავშირებით  (n=396) 

 
 
ბოლო 12 თვის განმავლობაში თამბაქოსთან, ალკოჰოლთან და არალეგალურ 
ნარკოტიკულ საშუალებებთან შედარებით რესპონდენტები ყველაზე ხშირად 
მოიხმარდნენ კანაფს (97%; n=384). მათგან 64.6%-მა (n=248)  შეავსო კანაფის მოდული 
და დამატებით გასცა პასუხი კანაფის მოხმარების მახასიათებლებთან დაკავშირებულ 
კითხვებს. რესპონდენტების 74.2% (n=184) იყო კაცი, 25.4% (n=63) ქალი, 0.4%-მა (n=1) 
თავი შეიკავა კითხვაზე პასუხის გაცემისგან. 82.3% (n=204) იყო 18-და 34 წლამდე 
ასაკის.   

კანაფის მოხმარების მახასიათებლების შესწავლის მიზნით, შეფასდა რესპონდენტების 
მიერ მოხმარებული კანაფის პროდუქტის როგორც სამართლებრივი სტატუსი, ასევე 
ტიპი. ბოლო 12 თვის განმავლობაში 247 რესპონდენტიდან 68.4%-მა (n=182) აღნიშნა 
არალეგალური კანაფის მოხმარება, 18.4%-მა (n=49) ლეგალური კანაფის3 მოხმარება, 
ხოლო 13.2%-მა (n=35) არ იცოდა მოხმარებული კანაფის სტატუსი. რაც შეეხება კანაფის 
                                                 
3 ლეგალური კანაფი - საქართველოში კანაფის მოხმარება არ არის ლეგალური, კანონით რეგულირდება 
და განისაზღვრება როგორც არალეგალური ნარკოტიკული საშუალება, თუმცა კანაფის შემცველი 
ნივთიერება მაგალითად CBD, რომელიც არ არის ფსიქოაქტიური საშუალება შეიძლება შეგვხვდეს 
კოსმეტიკურ საშუალებებისა და საკვები დანამატების სახით, რომელიც ხელმისავდომია საქართველოს 
ბაზარზე და ლეგალურად იყიდება.  

ტიპებს (კანაფის მცენარე, ფისი/ჰაშიში, ზეთი და საკვები პროდუქტი),  ბოლო 12 თვეში 
აბსოლუტური უმრავლესობა მოიხმარდა კანაფის მცენარეულ და სხვა ფორმებს, 
მხოლოდ მცენარე კანაფს - 64.6% (n=159), მხოლოდ კანაფის ფისის/ჰაშიშის მოხმარების 
მაჩვენებელი გაცილებით დაბალი იყო და შეადგენდა 2%-ს (n=5), ფისს/ჰაშიშს და სხვა 
ტიპ(ებ)ს მოიხმარდა 25.6% (n=63). რესპონდენტების 4.1%-მა (n=10) აღნიშნა ყველა 
ტიპის კანაფის მოხმარება (იხ. დიაგრამა N7).  

 

დიაგრამა N 7. ბოლო 12 თვეში მოხმარებული კანაფის განაწილება ტიპების 
მიხედვით (n=246) 

 

კვლევის ფარგლებში რესპონდენტებს დაესვათ კითხვა, თუ რა მიზნით მოიხმარდნენ 
კანაფს, რომელზეც შესაძლებლობა ჰქონდათ ერთზე მეტი პასუხი დაეფიქსირებინათ. 
რესპონდენტების 70.3% (n=173) მოიხმარდა კანაფს სტრესის 
შესამცირებლად/განტვირთვისთვის, 68.7% (n=169) ეიფორიის 
მისაღწევად/გასართობად, მესამედი მოიხმარდა ძილის გასაუმჯობესებლად ან 
დეპრესიის/შფოთვის სამკურნალოდ. ყველაზე დაბალი მაჩვენებელი დაფიქსირდა 
4.5% (n=11) ცნობისოყვარეობის გამო/ექსპერიმენტირებისათვის მოხმარება (იხ. 
დიაგრამა N8).  

დიაგრამა N 8. ბოლო 12 თვეში კანაფის მოხმარების მოტივაცია (n=246) 

 

კანაფის მცენარისა და ფისი/ჰაშიშის მოხმარება  
პირებმა, რომლებმაც შეავსეს კანაფის მოდული დააფიქსირეს ბოლო 30 დღესა და 
ბოლო 12 თვეში კანაფის მცენარისა და ფისის/ჰაშიშის მოხმარების დღეების 
რაოდენობა, ამასთან მოხმარებული კანაფის მთლიან ოდენობაში როგორ 
ნაწილდებოდა კანაფის მცენარისა და ფისი/ჰაშიშს წილი. ბოლო 30 დღეში მოხმარების 
დღეების საშუალო მაჩვენებელი იყო კაცებში - 16.45 დღე, ხოლო ქალებში - 16.29 დღე. 
52 რესპონდენტიდან თითქმის ნახევარი (46.2%) მოიხმარდა კანაფს (მცენარეს ან 
ფისს/ჰაშიშს) 20 და მეტი დღე. მოხმარებული კანაფის (ფისი/ჰაშიში და მცენარე 
ერთად) მთლიანი რაოდენობიდან ფისის/ჰაშიშის ¼-ზე ნაკლები წილი დააფიქსირა 
რესპონდენტების 61.2%-მა, ძირითადად მოიხმარდნენ კანაფის მცენარეულ ფორმას. 

კვლევის შედეგად გამოვლინდა, რომ კანაფის მცენარეულ ფორმას და კანაფის 
ფისს/ჰაშიშს რეგულარულად მოიხმარდა რესპონდენტების 35.7%, ხოლო 
ინტენსიურად - 42.9%. დეტალური ინფორმაცია იხილეთ დიაგრამა N9-ზე. 

 

 

 

70.3%

68.7%

34.1%

33.3%

16.3%

16.3%

13.4%

4.5%

სტრესის შესამცირებლად/განტვირთვისთვის

ეიფორიისთვის/გასართობად

ძილის გასაუმჯობესებლად

დეპრესიის/შფოთვის სამკურნალოდ

სოციალიზაციისათვის

საქმის უკეთ შესრულების მიზნით 
(სკოლაში/სამსახურში/სპორტში და სხვ.)

ტკივილის/ანთების შესამსუბუქებლად

ცნობისმოყვარეობის გამო/ექსპერიმენტირებისათვის 



 

 
23 

დიაგრამა N 9. ბოლო 12 თვეში კანაფის მცენარისა და კანაფის ფისის/ჰაშიშის 
მოხმარების დღეების რაოდენობა (n=56) 

 

კანაფის მცენარე  
ქვეყანაში ხელმისაწვდომია, როგორც ადგილობრივად მოყვანილი კანაფის 
მცენარეული პროდუქტი, ასევე უცხოეთიდან იმპორტირებული. რესპონდენტების 
ნახევარზე მეტი (51.9%; n=120) მოიხმარდა მხოლოდ ადგილობრივად მოყვანილ 
კანაფის პროდუქტს, 4.8% (n=11) - მხოლოდ იმპორტირებულს, ხოლო 40.7% (n=94) - 
ორივეს.  

ბოლო 30 დღის განმავლობაში რესპონდენტების 34.3% (n=69) მოიხმარდა კანაფს 20 და 
მეტი დღე. მოხმარების დღეების საშუალო რაოდენობა შეადგენდა  12.7 დღეს (მინ.: 0, 
მაქს.: 30). უკანასკნელ 12 თვეში რესპონდენტების 32.6% (n=75) მოიხმარდა კანაფის 
მცენარეს რეგულარულად (51 – 250 დღე), ხოლო ¼ ინტენსიურად (>250 დღე) (იხ. 
დიაგრამა N10). 

დიაგრამა N 10. ბოლო 12 თვეში კანაფის მცენარის მოხმარების დღეების რაოდენობა 
(n=230) 

 

კვლევის ფარგლებში კანაფის მცენარის მოხმარების თავისებურებების შესწავლის 
მიზნით, რესპონდენტებმა უპასუხეს კითხვებს მოხმარების ფორმებისა და ოდენობის 
შესახებ, ასევე რამდენჯერ მოიხმარენ დღეში და გაიზიარეს თუ არა ვინმესთან ბოლო 
მოხმარებისას.  229 პირიდან, რომლებმაც ბოლო 12 თვის განმავლობაში  მოიხმარა 
კანაფის პროდუქტი, 45.0% კანაფის მცენარეს ძირითადად მოიხმარდა შეკეთებული 
ღერით (ჯოინთით), 34.1% - წყლიანი ფაიფით (ბონგით ან ბულბულატორით), 20.5% 
მშრალი მილით (ე.წ. პიპეტკა) ან ჩილიმით (ან ბოთლით). მონაცემების სქესობრივ 
ჭრილში განხილვისას, გამოვლინდა, რომ კაცები ძირითადად მოიხმარენ შეკეთებული 
ღერით და წყლიანი ფაიფით, ხოლო ქალები შეკეთებული ღერით და მშრალი მილით 
ან ჩილიმით.  

რესპონდენტების 87.6% (n=197) მათ მიერ შერჩეული მოხმარების საშუალებაში (მაგ. 
შეკეთებული ღერი, ფაიფი და ა.შ.) კანაფისა და თამბაქოს ნარევს ათავსებდა 
მოსახმარად, 10.2% (n=23) მხოლოდ კანაფის მცენარეულ ფორმას. მოხმარების 
საშუალებით დღეში საშუალოდ მოიხმარდნენ 2.4-ჯერ (მინ. 0.1, მაქს. 10, მოდა 1, 
მედიანა 2) მათ მიერ მითითებულ ოდენობას. ნახევარზე მეტი (62.3%, n=134) ერთ 
ჯერზე საშუალოდ ათავსებდა 0.1-დან 0.3 გრამამდე კანაფის მცენარეულ ფორმას (მინ. 
0.05 გ, მაქს. 3 გ.). ზომიერი ასოციაცია დაფიქსირდა მოხმარების საშუალებებსა და 
მოხმარების სიხშირეს შორის, კერძოდ კანაფის მცენარე შეკეთებული ღერით 
(ჯოინთით) უფრო ხშირად მოიხმარება დღეში ერთხელ, ხოლო წყლიანი ფაიფით 
(ბონგი ან ბულბულატორი) -  დღეში 2-ჯერ ან 3-ჯერ (p=0.017, Cramer’s V= 0.337).  

რესპონდენტების მიერ მითითებული ფორმით მცენარე კანაფის ბოლო მოხმარებისას  
საშუალოდ 3 ადამიანთან ერთად გაიზიარეს კანაფის მცენარე (მინ. 0, მაქს. 10).  

რესპონდენტების 73.6% (n=167) კანაფის მცენარეულ ფორმას უფასოდ იღებდა 
(ჩუქების სახით), 15.9% (n=36) ყიდულობდა, 10.1%-ს (n=23) თავად მოყავდა. 
რეპონდენტებს (n=76), რომლებსაც უყიდიათ კანაფის მცენარე ბოლო 12 თვის 
განმავლობაში, უმრავლესობას პირდაპირი კონტაქტი ჰქონდა წყაროსთან/დილერთან, 
27.6% (n=21) წყაროს ნახულობდა სოციალურ მედიაში (ვაიბერი, ვოთსაფი, 
ტელეგრამი, ფეისბუქი, ინსტაგრამი, სნეფჩეტი) (იხ. დიაგრამა N11). ამასთან, 
ძირითადად ხვდებოდა დილერს და ასე იღებდა კანაფს, 36.4% (n=28) წინასწარ 
განსაზღვრულ ლოკაციაზე იღებდა ყოველგვარი პერსონალური 
მომსახურების/კონტაქტის გარეშე. 23.4%-მა (n=18) მიუთითა, რომ მისთვის 
მიჰქონდათ სახლში (კურიერი ან მსგავსი მომსახურება).  

რესპონდენტების 64.6% კანაფის მცენარეს ერთ ჯერზე შესყიდვისას ყიდულობდა 1-
დან 2 გრამამდე კანაფის მცენარეს.  ერთ ჯერზე შესყიდვისას საშუალოდ იხდიდნენ 
115 ლარს (მინ. 10 ლარი, მაქს. 700 ლარი).  რაც შეეხება, ერთ ჯერზე 1 გრამი კანაფის 
მცენარის შესყიდვას, რესპონდენტები საშუალოდ იხდიდნენ 72 ლარს 1 გრამში. (მინ. 
50 ლარი, მაქს. 100 ლარი). ბოლო 30 დღეში რესპონდენტების მესამედს (n=26) 
არცერთხელ არ უყიდია კანაფის მცენარე,  44.4%-მა (n=36) იყიდა 1-5 ჯერ, 19.8%-მა 
(n=16) - 6 და მეტჯერ.  

 

დიაგრამა N 11. ბოლო 12 თვეში კანაფის მცენარის შესყიდვის გზები (n=76) 

 

კანაფის ფისი/ჰაშიში 
კვლევის ფარგლებში გამოვლინდა, რომ კანაფის ფისს/ჰაშიშს კანაფის მცენარესთან 
შედარებით ნაკლებად მოიხმარენ. ბოლო 30 დღეში მოხმარების საშუალო მაჩვენებელი 
შეადგენს 4.9 დღეს. სქესობრივი განაწილების მიხედვით, საშუალო მაჩვენებელი 
კაცებში იყო  4.8 დღე (n=44; SD=7.9), ხოლო ქალებში - 2.8 (n=8) დღე. მიუხედავად 

პირდაპირი კონტაქტი მაქვს ჩემს 
წყაროსთან/დილერთან (პერსონალური, ტელეფონით, 

მეილით ან ტექსტური შეტყობინებით)

წყარო ვიპოვე სოციალურ მედიაში (ვაიბერი, 
ვოთსაფი, ტელეგრამი, ფეისბუქი, ინსტაგრამი, 

სნეფჩეტი)

დაშიფრულ ინტერნეტ მაღაზიაში/დარქნეტში (TOR-ის 
ან სხვა მსგავსი ბრაუზერის გამოყენებით)

ინტერნეტ მაღაზიაში (არა დარქნეტში, ჩვეულებრივ 
ინტერნეტ ქსელში) 

განსხვავებისა, არ დაფიქსირებულა ძლიერი ასოციაცია სქესსა და  მოხმარების დღეებს 
შორის (η=0.43, η2=0.19). ბოლო 30 დღის განმავლობაში, 20 და მეტი დღე მოიხმარდა 
რესპონდენტების 11.3% (n=6). უკანასკნელი 12 თვის განმავლობაში რესპონდენტების 
ნახევარი (n=29) იშვიათად (<11 დღე), ხოლო  33.9% (n=19) პერიოდულად (11- 50 დღე) 
მოიხმარდა კანაფის ფისს/ჰაშიშს (იხ. დიაგრამა N12).  

დიაგრამა N 12. ბოლო 12 თვეში კანაფის ფისის/ჰაშიშის მოხმარების დღეების 
რაოდენობა (n=56) 

 

კვლევაში ჩართულმა პირებმა (n=58) აღნიშნეს, რომ კანაფის ფისს/ჰაშიშს მოიხმარდნენ 
მშრალი მილით (პიპეტკა) ან ჩილიმით (ან ბოთლით) (51.7%, n=30), წყლიანი ფაიფით 
(ბონგი, ბულბულატორი) (25.9%, n=15) და  შეკეთებული ღერით (ჯოინთით) (22.4%; 
n=13). აღნიშნულ საშუალებებში რესპონდენტების  თითქმის ნახევარი (46.6%, n=26) 
ათავსებდა ფისთან/ჰაშიშთან ერთად თამბაქოს, 21.4% (n=12) - მხოლოდ ფისს/ჰაშიშს, 
ხოლო 19.6% (n=11) - ფისსთან/ჰაშიშთან ერთად როგორც კანაფის მცენარეს, ისე 
თამბაქოს. ზომიერი ასოციაცია დაფიქსირდა მოხმარების საშუალებასა და ამ 
საშუალებაში მოსათავსებელ/ჩასადებ ნივთიერებას შორის, კერძოდ მშრალი მილით 
(პიპეტკით) ან ჩილიმით (ან ბოთლით) უფრო ხშირად მოიხმარება  ფისი/ჰაშიში ან 
ფისი/ჰაშიში და თამბაქო (p=0.003, Cramer’s V=0.410).  

რესპონდენტების ნახევარი მათ მიერ მითითებული მოხმარების ფორმაში ათავსებდა 
საშუალოდ 0.1  გრამამდე კანაფის ფისს/ჰაშიშს (მინ. 0.05 გ., მაქს. 0.3 გ.). დღეში 
საშუალოდ მოიხმარდნენ 2-ჯერ (მინ. 1-ჯერ, მაქს. 8-ჯერ, მოდა 1).  ამასთან, ბოლო 
მოხმარებისას საშუალოდ გაიზიარეს 3 ადამიანთან (მინ.0, მაქს. 10).  

კანაფის ფისს/ჰაშიშს 56 რესპონდენტიდან 57.1%-ს (n=32) უფასოდ აძლევდნენ,  33.9% 
(n=19) - ყიდულობდა, ხოლო 8.9% (n=5) - თავად ამზადებდა. ერთ ჯერზე ძირითადად 
ყიდულობდნენ 1-დან 2 გრამამდე. ისინი, ვინც ყიდულობდნენ კანაფის ფისს/ჰაშიშს 
მათგან 54.5%-ს (n=12) პირდაპირი კონტაქტი ჰქონდა წყაროსთან/დილერთან, 27.3% 

პერიოდულად 

ინტენსიურად 

(n=6) ყიდულობდა დაშიფრულ ინტერნეტ მაღაზიაში/დარქნეტში (TOR-ის ან სხვა 
მსგავსი ბრაუზერის გამოყენებით) (იხ. დიაგრამა N13). ერთ ჯერზე შესყიდვისას 
საშუალოდ იხდიდნენ 192 ლარს (მინ. 30 ლარი, მაქს. 700 ლარი), ხოლო, ერთ ჯერზე 1 
გრამის შესყიდვისას საშუალოდ იხდიდნენ 138 ლარს  (მინ. 100 ლარი, მაქს. 220 ლარი). 
შესყიდულ კანაფს ფისს/ჰაშიშს ნახევარზე მეტი (56.5%, n=13) იღებდა კონკრეტულ 
ლოკაციაზე ყოველგვარი პერსონალური შეხვედრის/კონტაქტის გარეშე, ხოლო 39.1% 
(n=9) პირადად ხვდებოდა დილერს გარე სივრცეში.  

ბოლო 30 დღის განმავლობაში რესპინდენტების 40.9%-ს (n=19) არცერთხელ არ 
შეუძენია, 50.0%-მა (n-11) შეიძინა 1-5 ჯერ, ხოლო 4.5%-მა (n=1) - 6 და მეტჯერ. 

დიაგრამა N 13. ბოლო 12 თვეში კანაფის ფისს/ჰაშიშს შესყიდვის გზები (n=22) 

 

კანაბიდიოლის (CBD) ან ტეტრაჰიდროკანაბინოლის (THC) დაბალი შემცველობის 
პროდუქტი  

ბოლო 12 თვის განმავლობაში ტეტრაჰიდროკანაბინოლის (THC) დაბალი 
შემცველობის პროდუქტის ან/და კანაბიდიოლის (CBD) მოხმარება დააფიქსირა 
რესპონდენტთა მეოთხედმა (n=98), რომელთა 90.7% ძირითადად მცენარეული 
ფორმით მოიხმარდა. ამასთან, არ დაფიქსირდა მნიშვნელოვანი სხვაობა ასაკობრივი 
ჯგუფებსა და გენდერს შორის.  CBD-ისა და THC -ის დაბალი შემცველობის პროდუქტს 
რესპონდენტების 78.5% მოიხმარდა სტრესის შესამცირებლად/განტვირთვისთვის, 
58.1% - ეიფორიის მისაღწევად/გასართობად, ხოლო 36.6% - ძილის 
გასაუმჯობესებლად.  

12

5

6

2

პირდაპირი კონტაქტი მაქვს ჩემს 
წყაროსთან/დილერთან (პერსონალური, ტელეფონით, 

მეილით ან ტექსტური შეტყობინებით)

წყარო ვიპოვე სოციალურ მედიაში (ვაიბერი, 
ვოთსაფი, ტელეგრამი, ფეისბუქი, ინსტაგრამი, 

სნეფჩეტი)

დაშიფრულ ინტერნეტ მაღაზიაში/დარქნეტში (TOR-ის 
ან სხვა მსგავსი ბრაუზერის გამოყენებით)

ინტერნეტ მაღაზიაში (არა დარქნეტში, ჩვეულებრივ 
ინტერნეტ ქსელში) 

ექსტაზი/მდმა 

 

ექსტაზი/მდმა სიცოცხლის განმავლობაში ერთხელ მაინც მოიხმარა რესპონდენტების 
81.3%-მა (n=321), ბოლო 12 თვეში - 54.7%-მა (n=216), ხოლო ბოლო 30 დღის 
განმავლობაში - 14.2%-მა (n=56). ექსზატის/მდმა-ს მოდულის შევსებაზე თანხმობა 
განაცხადა 118 რესპონდენტმა (54.6%), რომელთა 65.4% იყო კაცი, ხოლო 34% - ქალი 
(თანაფარდობა 2:1). 89.7% წარმოადგენდა 18-34 წლის ასაკობრივ ჯგუფს.  

ბოლო 30 დღის განმავლობაში რესპონდენტის (n=93) მიერ აღნიშნული ნარკოტიკული 
საშუალების მოხმარების დღეების საშუალო მაჩვენებელი შეადგენდა 0.9 დღეს (მინ. 0 
დღე, მაქს. 7 დღე).  

ბოლო 12 თვეში რესპონდენტების ნახევარი იშვიათად მოიხმარდა, ხოლო გარკვეული 
პერიოდულობით მოიხმარდა 33.9% (იხ. დიაგრამა N14).  ამასთან,  არ დაფიქსირებულა 
სქესობრივი და ასაკობრივი სხვაობა. 

დიაგრამა N 14. ბოლო 12 თვის განმავლობაში ექსტაზის/მდმა-ს მოხმარების დღეების 
რაოდენობა (n=116) 

 

რესპონდენტები (n=118) ერთი ან რამდენიმე მიზნით მოიხმარდნენ აღნიშნულ 
ნარკოტიკულ საშუალებას, კერძოდ 83.3% მოიხმარდა ეიფორიის 
მისაღწევად/გასართობად, 39.5% კი სტრესის შესამცირებლად/განტვირთვისთვის. 
რესპონდენტები (n=115) ექსტაზს/მდმა-ს ძირითადად მოიხმარდნენ ორი ფორმით, 
ტაბლეტის ან ფხვნილის/კრისტალის სახით.  31.3%  მოიხმარდა მხოლოდ 
კრისტალს/ფხვნილს, 22.6% - მხოლოდ  ტაბლეტს, ხოლო 46.1% - ორივე ფორმით.  
ბოლო 30 დღის განმავლობაში რესპონდენტები, რომლებიც მოიხმარდნენ ორივე 
ფორმით ექსტაზს/მდმა-ს, მათი დაახლოებით ნახევარი (45.7%) თითქმის სრულად 
ფხვნილის/კრისტალის სახით მოიხმარდა.  

რაც შეეხება ბოლო 12 თვის განმავლობაში მოხმარებული ექსტაზის/მდმა-ს მთლიან 
ოდენობაში ფხვნილის/კრისტალის წილს, რესპონდენტების 1/3 თითქმის სრულად 
ფხვნილს/კრისტალს მოიხმარდა, 16.7% კი ძირითადად ტაბლეტის სახით (იხ. 
დიაგრამა N15). ასევე, აღსანიშნავია, რომ  არ ფიქსირდება სქესობრივი და ასაკობრივი 
სხვაობა.  

დიაგრამა N 15. ბოლო 30 დღესა და ბოლო 12 თვეში მოხმარებული ექსტაზის/მდმა-ს 
(ტაბლეტი, ფხვნილი/კრისტალი)  მთლიან რაოდენობაში ფხვნილი/კრისტალის წილი 

(n=46, n=48) 

 

რესპონდენტები დღეში საშუალოდ მოიხმარდნენ 1.09 ტაბლეტ (მინ. 0.25 ტაბ., მაქს. 3 
ტაბ.; მოდა 1 ტაბ.) ექსტაზს/მდმა-ს. 16.9% (n=12) დღეში მოიხმარდა 2 ტაბლეტს. რაც 
შეეხება ფხვნილის/კრისტალის ფორმით ექსტაზის/მდმა-ს მომხმარებლებს, 73.0%  
დღეში საშუალოდ მოიხმარდა 0.5 გრამამდე, ხოლო 20.3% - 1 გრამს, საშუალო 
მაჩვენებელი შეადგენს  0.52გრამს (მინ, 0.03, მაქს. 2; მოდა 0.5 გ.)  

რესპონდენტები (n=113) ექსტაზს/მდმა-ს მოიხმარენ გადაყლაპვის, შეყნოსვის, პირში 
დაშლის/გახსნის, ინექციის, მილის (pipe) და ფოლგის გზით, ჩამოთვლილთაგან სხვა 
ფორმებთან ერთად ყველაზე ხშირად გადაყლაპვით მოიხმარდნენ (51.1%; n=89), 
რომელსაც მოსდევს შეყნოსვა (34.5%; n=60), ხოლო მოხმარების მესამე ყველაზე ხშირი 
გზა იყო პირში დაშლა/გახსნა (11.5%; n=20). აღსანიშნავია, რომ რესპონდენტების 
მეოთხედი მხოლოდ გადაყლაპვის გზით იღებდა აღნიშნულ ნარკოტიკულ 
საშუალებას, 8.6% - მხოლოდ შეყნოსვით, ხოლო 3.4% მხოლოდ პირში დაშლით (იხ. 
დიაგრამა N16). სუსტი ასოციაცია დაფიქსირდა მოხმარების გზებსა და სქესს შორის, 
კერძოდ ქალები უფრო მოიხმარდნენ შეყნოსვით, ვიდრე კაცები (p=0.025, 
Cramer’s=0.228). 

1/4-ზე ნაკლები იყო 
ფხვნილი/კრისტალი

1/4  იყო 
ფხვნილი/კრისტალი

ნახევარი იყო 
ფხვნილი/კრისტალი

3/4 იყო 
ფხვნილი/კრისტალი

თითქმის სრულად 
იყო 

ფხვნილი/კრისტალი

ბოლო 30 დღე ბოლო 12 თვე

დიაგრამა N 16. ექსტაზი/მდმა-ს მოხმარების გზები (n=113) 

 

რესპონდენტებმა  (n=66) ბოლო მოხმარებისას ექსტაზი/მდმა საშუალოდ გაიზიარეს 4.7 
ადამიანთან (მინ. 0, მაქს. 15).  

კვლევის შედეგად გამოვლინდა, რომ ექსტაზს/მდმა-ს ყიდულობდა რესპონდენტების 
75.2% (n=82), უფასოდ იღებდა (ჩუქების სახით) 24.8% (n=27). ზომიერი ასოციაცია 
დაფიქსირდა სქესობრივ ჭრილში, კერძოდ ქალები ძირითადად უფასოდ 
ღებულობდნენ, ხოლო კაცები ძირითადად ყიდულობდნენ ექსტაზს/მდმა-ს (p=0.003, 
Cramer’s=0.296).   

112 რესპონდენტიდან 65.2%-მა დააფიქსირა, რომ ბოლო 12 თვის განმავლობაში 
მინიმუმ ერთხელ მაინც უყიდია ექსტაზი/მდმა. 62 რესპონდენტიდან 51.6%-მა 
აღნიშნა, რომ პირდაპირი კონტაქტი ჰქონდა დილერთან/წყაროსთან (პერსონალურად, 
ტელეფონით, მეილით ან ტექსტური შეყობინებით), 27.4%-მა იყიდა დაშიფრულ 
ინტერნეტ მაღაზიაში/დარქნეტში (TOR-ის ან სხვა მსგავსი ბრაუზერის გამოყენებით). 
დეტალური ინფორმაცია იხილეთ დიაგრამა N17. რესპონდენტების ნაწილი თავად არ 
ყიდულობდა, მაგრამ მათ ჰყავდათ მეგობარი, რომელსაც ჰქონდა პირადი კონტაქტი 
დილერთან ან იცოდა ექსტაზის/მდმას შესყიდვის სხვა გზა. 

ცხვირით 
შეყნოსვით

ინექციით მილით (pipe) 
მოწევა 

ფოლგით მოწევა 
(ე.წ. chasing the 

dragon)

გადაყლაპვით 
(პირდაპირ ან 

სასმელში)

პირში 
დაშლის/გახსნის 

გზით

მოიხმარენ ერთზე მეტი გზით მოიხმარენ მხოლოდ ერთი გზით 



 

 
31 

დიაგრამა N 17. ბოლო 12 თვეში ექსტაზს/მდმა-ს შესყიდვის გზები (n=62) 

 

ექსტაზს/მდმა-ს რესპონდენტების ნახევარზე მეტი ერთ ჯერზე ყიდულობდა 1-2 
ტაბლეტს ან 1-დან 2 გრამამდე  ფხვნილს. საშუალო მაჩვენებელი შეადგენს 3.44 ტაბ.-ს 
(მინ. 0.5 გ., მაქს. 20 გ.) და 2.27 გრამს (მინ. 0.2გ., მაქს. 20გ.). ერთ ჯერზე შესყიდულ 
ტაბლეტირებულ ექსტაზ/მდმა-ში იხდიდნენ საშუალოდ 299 ლარს (მინ. 70 ლარი, მაქს. 
5000 ლარი), ხოლო ფხვნილი/კრისტალის ფორმით შესყიდვისას საშუალოდ 453.9 
ლარს (მინ. 50 ლარი, მაქს. 5000 ლარი). რესპონდეტნებმა, რომლებმაც ერთ ჯერზე 1 
ტაბლეტი შეიძინეს საშუალოდ გადაიხადეს 126 ლარი (მინ. 100 ლარი, მაქს. 180 ლარი),  
1 გრამის ფხვნილს/კრისტალს შეძენისას საშუალოდ - 270 ლარს (მინ. 100 ლარი, მაქს. 
350 ლარი) (იხ. დიაგრამა N18).  

დიაგრამა N 18. ექსტაზის/მდმა-ს ტაბლეტის და ფხვნილის/კრისტალის ერთ ჯერზე 
შესყიდული საშუალო რაოდენობა და ერთ ჯერზე მთლიან ოდენობასა და 1 გრამში 

საშუალოდ გადახდილი თანხა 

 

32

17

12

პირდაპირი კონტაქტი მაქვს ჩემს 
წყაროსთან/დილერთან (პერსონალური, ტელეფონით, 

მეილით ან ტექსტური შეტყობინებით)

წყარო ვიპოვე სოციალურ მედიაში (ვაიბერი, 
ვოთსაფი, ტელეგრამი, ფეისბუქი, ინსტაგრამი, 

სნეფჩეტი)

დაშიფრულ ინტერნეტ მაღაზიაში/დარქნეტში (TOR-ის 
ან სხვა მსგავსი ბრაუზერის გამოყენებით)

ინტერნეტ მაღაზიაში (არა დარქნეტში, ჩვეულებრივ 
ინტერნეტ ქსელში) 

ბოლო 12 თვის განმავლობაში რესპონდენტების უმრავლესობა ყიდვისას 
ექსტაზს/მდმა-ს იღებდა სხვადასხვა ლოკაციაზე ყოველგვარი პერსონალური 
შეხვედრის/კონტაქტის გარეშე, 31.0% პირადად ხვდებოდა დილერს, 9.9%-თვის 
პერსონალურად მიჰქონდათ სახლში (კურიერი ან მსგავსი მომსახურება). სავარაუდო 
პასუხებს შორის არცერთმა არ დააფიქსირა აღნიშნული ნარკოტიკული ნივთიერების 
ფოსტით (ჩვეულებრივი საფოსტო მომსახურება) მიღება.  8 პირმა აღნიშნა, რომ 
მათთვის მეგობარს მიჰქონდა ექსტაზი/მდმა. 72 რესპონდენტიდან ნახევარზე მეტს არ 
უყიდია ექსტაზი/მდმა ბოლო 30 დღის განმავლობაში, 40.3%-მა იყიდა ერთხელ ან 
ორჯერ.   

ჰეროინი, კოკაინი, ამფეტამინი, მეტამფეტამინი და ახალი ფსიქოაქტიური 

ნივთიერებები 

კვლევაში ჩართული პირები კანაფისა და ექსტაზის/მდმა-ს გარდა მოიხმარდნენ სხვა 
არალეგალურ ნარკოტიკულ საშუალებებსაც, მათ შორის ახალ ფსიქოაქტიურ 
ნივთიერებებს, კოკაინს, ჰეროინს, ამფეტამინს და მეტამფეტამინს. ბოლო 30 დღის 
განმავლობაში რესპონდენტების 8.1%-მა (n=32) მოიხმარა კოკაინი, 7.8%-მა (n=31) - აფნ, 
ხოლო 7.1%-მა (n=28) ამფეტამინი.  ჰეროინისა და მეტამფეტამინის მოხმარების 
მაჩვენებელი შეადგენდა 3.8%-ს (n=15).  ბოლო 12 თვის განმავლობაში 
რესპონდენტების დაახლოებით მეოთხედმა მოიხმარა  ამფეტამინი, კოკაინი და აფნ, 
ხოლო ჰეროინისა და მეტამფეტამინის მოხმარება არ აღემატებოდა 12%-ს. მსგავსი 
პროპორციით იყო წარმოდგენილი აღნიშნული ნარკოტიკული საშუალებების 
მოხმარების მაჩვენებლები სიცოცხლის განმავლობაში. რესპონდენტების ნახევარს 
ჰქონდა ამფეტამინის, აფნ-ის და კოკაინის მოხმარების პრაქტიკა, 32.3%-ს 
მეტამფეტამინის, ხოლო 20.5%-ს ჰეროინის. 

ნარკოტიკულ საშუალებებზე დეტალური ინფორმაციის მიღებისთვის კვლევა 
მოიცავდა ჰეროინის, კოკაინის, ამფეტამინის, მეტამფეტამინისა და აფნ-ის 
ინდივიდუალურ მოდულებს. როგორც, უკვე აღინიშნა, რესპონდენტების მხოლოდ 
მცირედმა ნაწილმა შეავსო ეს მოდულები, ამიტომ ქვემოთ წარმოდგენილია 
ინფორმაცია შეჯამებული სახით და მოიცავს მხოლოდ იმ საკითხებს, რომელთა 
ანალიზიც შესაძლებელი იყო არსებული მონაცემების საფუძველზე. 

ნარკოტიკული საშუალებების მოხმარების სიხშირეებად დაყოფის შედეგად 
ვლინდება, რომ ნარკოტიკულ საშუალებებს ძირითადად მოიხმარდნენ 10 და ნაკლები 
დღე უკანასკნელი 12 თვის განმავლობაში, დეტალური ინფორმაციისთვის იხილეთ 
ცხრილი N 3. რესპონდენტებმა, რომლებმაც მოიხმარეს ახალი ფსიქოაქტიური 
ნივთიერებები ბოლო 12 თვის განმავლობაში, დაასახელეს მათ მიერ მოხმარებული 

აფნ-ები, ესენია:  ალფა-პვპ, ბიო, ბიო-შოკოლადი, ბიო-სპაისი, მეფედრონი, სპიდი და 
NBOMe. 

ცხრილი N 3. ბოლო 12 თვეში კოკაინის, აფნ-ების, ამფეტამინის, ჰეროინის და 
მეტამფეტამინის მოხმარების სიხშირე. 

 

N 

მოხმარება ბოლო 12 თვეში 
იშვიათად 

 (< 11  დღე) 
პერიოდულად  
(11 - 50 დღე) 

რეგულარულად 
 (51 - 250 დღე) 

n % n % n % 
კოკაინი 35 30 85.7 4 11.4 1 2.9 
აფნ-ები 31 19 61.3 9 29.0 3 9.7 
ამფეტამინი 29 17 58.6 8 27.6 4 13.8 
ჰეროინი 23 13 56.5 4 17.4 6 26.1 
მეტამფეტამინი 8 6 75.0 1 12.5 1 12.5 

 

ბოლო 30 დღის განმავლობაში, ჰეროინის მოხმარების დღეების საშუალო 
მაჩვენებელია 5 დღე (მინ. 0, მაქს. 30), კოკაინის - 1.1 დღე (მინ. 0, მაქს. 5). დეტალური 
ინფორმაცია იხილეთ დიაგრამა N19-ზე. 

დიაგრამა N 19. ბოლო 30 დღის განმავლობაში ნარკოტიკული საშუალებების 
მოხმარების დღეების საშუალო მაჩვენებლები 

 

ბოლო 12 თვის განმავლობაში რესპონდენტები სხვადასხვა ფორმით მოიხმარდნენ 
აღნიშნულ ნარკოტიკულ საშუალებებს, კერძოდ ჰეროინს და კოკაინს მოიხმარდნენ 
მხოლოდ ფხვნილის სახით, ხოლო ამფეტამინს (83.3%, n=25) და მეტამფეტამინს (75%, 
n=6) ძირითადად ტაბლეტის ფორმით. რაც შეეხება აფნ-ებს, რესპონდენტები 
მოიხმარდნენ მოსაწევი მცენარეული ნარევის სახით, ფხვნილის და ტაბლეტის 
ფორმით. აღნიშნულ ნარკოტიკულ საშუალებებს ძირითადად მოიხმარდნენ 
ეიფორიის მისაღწევად/გართობისთვის და სტრესის შესამცირებლად. აღსანიშნავია, 
რომ ცნობისმოყვარეობისთვის აფნ მოიხმარა აფნ-ების მომხმარებელი 
რესპონდეტების 20.6%-მა (n=7), ხოლო ამფეტამინი, ამფეტამინის მომხმარებელი 
რესპონდენტების 18.8%-მა (n=9). ამასთან, ერთადერთი ნარკოტიკული საშუალება, 

რომელიც რესპონდენტების მიერ გამოიყენებოდა სოციალიზაციისთვის იყო 
ამფეტამინი.   

ჰეროინის დღეში მოხმარების საშუალო მაჩვენებელი შეადგენდა 0.57 გრამს (მინ. 0.01 
გ., მაქს. 2გ.). მოხმარების გზებს შორის აბსოლუტური უმრავლესობა ასახელებდა 
ინექციას, მხოლოდ 1 პირი მოიმხარდა შეყნოსვით. კოკაინის შემთხვევაში 
ანალოგიური მაჩვენებელი შეადგენდა 0.78 გრამს  (მინ. 0.15გ., მაქს. 2 გ.), რომელსაც 
რესპონდენტების 87.8% (n=36) იღებდა შეყნოსვის გზით. მეტამფეტამინს ძირითადად 
მოიხმარდნენ შეყნოსვისა და ფოლგით მოწევის გზით. რაც შეეხება აფნ-ებს, დღეში 
საშუალოდ იღებდნენ 0.33 გ.-ს მცენარეული ფორმით, 0.56 გ.-ს. ფხვნილის ფორმით, 
რომლებსაც 40.6% მოიხმარდა მილით, ხოლო 25.0% - ფოლგით.  რესპონდენტები  
საშუალოდ 2 ადამიანთან ერთად იზიარებდნენ ჰეროინს და ამფეტამინს, საშუალოდ 3 
ადამიანთან - აფნ-ს, ხოლო  4 ადამიანთან - კოკაინს. 

ჰეროინის მომხმარებლების აბსოლუტური უმრავლესობა აღნიშნავდა, რომ 
ნარკოტიკულ საშუალებებს ყიდულობდა, ხოლო დანარჩენი ნარკოტიკული 
ნივთიერებების მოპოვების გზად თითქმის თანაბრად დაფიქსირდა როგორც ყიდვა, 
ასევე ჩუქების სახით მიღება. ნარკოტიკული საშუალებების შესყიდვის მიზნით 
იყენებდნენ დაშიფრულ ინტერნეტ მაღაზიას/დარქნეტს. ჰეროინის გარდა სხვა 
ნარკოტიკული საშუალების შეძენისთვის იყენებდნენ სოციალურ მედიასაც (ვაიბერი, 
ვოთსაფი, ტელეგრამი, ფეისბუქი, ინსტაგრამი, სნეფჩეტი). ჰეროინს ძირითადად 
ყიდულობდნენ პირდაპირი კონტაქტით მათთვის ცნობილი დილერისგან/წყაროსგან, 
რომლებთანაც კომუნიკაცია ჰქონდათ პერსონალურად, ტელეფონით, მეილით ან 
ტექსტური შეტყობინებით. ნარკოტიკული საშუალების შესაძენად არ იყენებდნენ 
ინტერნეტ მაღაზიას (არა დარქნეტი, არამედ ჩვეულებრივი ინტერნეტ 
ქსელი)(დიაგრამა N20).   

დიაგრამა N 20. ბოლო 12 თვეში ნარკოტიკული საშუალებების შესყიდვის გზები 

ჰეროინს საშუალოდ ყიდულობდნენ 0.96 გრამს (მინ. 0.01 გ. მაქს. 2 გ.) , ხოლო კოკაინს 
2.9 გრამს (მინ. 1 გ., მაქს. 5 გ.). რაც შეეხება ერთ ჯერზე შესყიდული ნარკოტიკული 
საშუალებების ფასებს, ერთ ჯერზე ჰეროინის შესყიდვისას იხდიდნენ საშუალოდ 259 
ლარს (მინ. 80 ლარი, მაქს. 900 ლარი), ხოლო კოკაინის შესყიდვისას საშუალოდ 1 481 
ლარს (მინ. 600 ლარი, მაქს. 4000 ლარი).  შესყიდული ჰეროინის მისაღებად 
ძირითადად პირადად ხვდებოდნენ დილერს, ხოლო ყველა სხვა შემთხვევაში 
ნარკოტიკულ საშუალებებს უფრო ხშირად იღებდნენ წინასწარ შეთანხმებულ 
ლოკაციაზე ყოველგვარი პერსონალური შეხვედრის/კონტაქტის გარეშე.  
აღსანიშნავია, რომ ნარკოტიკულ საშუალებებს არ იღებდნენ ფოსტით (ჩვეულებრივი 
საფოსტო მომსახურება), გარდა ერთი შემთხვევისა, როდესაც ერთმა რესპონდენტმა 
აღნიშნა ამფეტამინისა და მეტამფეტამინის ფოსტით მიღების შესახებ.  

დისკუსია/დასკვნა 
 

ნარკოტიკებზე ევროპული ვებ გამოკითხვის ჩატარებამ დიდი ინტერესი გამოიწვია, 
როგორც ადიქციის სფეროს წარმომადგენლებში, ასევე ადამიანებში, რომლებსაც 
ნარკოტიკების მოხმარების გამოცდილება ჰქონდათ.  ვინაიდან პირველად 
ტარდებოდა აღნიშნული კვლევა, კვლევის მეთოდოლოგიიდან გამომდინარე 
საინტერესო მიგნებები გამოვლინდა ნარკოტიკული საშუალებების მომხმარებლების 
მოცვისა და კვლევაში ჩართვის თვალსაზრისით. კერძოდ გამოკითხვაში ძირითადად 
(>80%) ახალგაზრდები მონაწილეობდნენ და ქალების მოცვის მაჩვენებელიც საკმაოდ 
მაღალი იყო  (24.5%, n=97, თანაფარდობა 3:1). ქვეყანაში ჩატარებული სხვა კვლევების 
შემთხვევაში ერთ-ერთ გამოწვევას წარმოადგენს ნარკოტიკული საშუალებების 
მომხმარებელი ახალგაზრდების მოცვა, განსაკუთრებით ქალების, რადგან ამ 
უკანასკნელის შემთხვევაში, გაცილებით მწვავე პრობლემას წარმოადგენს, როგორც 
საზოგადოების მხრიდან სტიგმა, ასევე თვით-სტიგმა, რაც რიგ შემთხვევებში ხელს 
უშლის ნარკოტიკების მოხმარების პრაქტიკაზე ღიად საუბარს.  

ევროპული ქვეყნების გამოცდილების მსგავსად, კვლევამ ძირითადად მოიცვა კანაფის, 
სტიმულატორებისა და კლუბური ნარკოტიკების მომხმარებლები და ნაკლებად 
მისწვდა ნარკოტიკების ინექციურად მომხმარებელთა ჯგუფებს. ბოლო 12 თვეში 
რესპონდენტებს შორის კოკაინის მოხმარების მაჩვენებელი (21.7%) 2-ჯერ მაღალი იყო 
ჰეროინის ანალოგიურ მაჩვენებელთან (11.4%) შედარებით, რაც დამახასიათებელი არ 
არის ჩვენი ქვეყნის ნარკოსცენისთვის. ამასთან, მიუხედავად იმისა, რომ საქართველოს 
მოსახლეობის უმრავლესობა სარგებლობს ინტერნეტით (86.1%), კვლევამ 
ფაქტობრივად ვერ მოიცვა სოფლად მცხოვრები ადამიანები (2.3%, n=6).  რაც შეეხება 
სოციო-დემოგრაფიულ მახასიათებლებს, არ გამოიკვეთა სქესობრივ და ასაკობრივ 
ჭრილში სხვაობა, თუმცა საყურადღებოა, რამდენიმე ფაქტი, კერძოდ დასაქმების 
მაჩვენებელი იყო მაღალი, ნარკოტიკული საშუალებების ყოველი 10 მომხმარებლიდან 
9 იყო დასაქმებული (მათ შორის თვითდასაქმებული), ამასთან დასაქმებული პირების 
ნახევარზე მეტს საშუალოზე მაღალი ანაზღაურება ჰქონდა (>1000 ლარი). რაც შეეხება 
შინამეურნეობას, მხოლოდ შვილ(ებ)თან ერთად მცხოვრებთა რაოდენობა (14.1%, 
n=36) 9-ჯერ აღემატებოდა ცოლთან/პარტნიორთან და შვილ(ებ)თან ერთად მცხოვრებ 
პირთა რაოდენობას (1.5%, n=4). 

ბოლო 12 თვეში ნარკოტიკული საშუალებებიდან ყველაზე ხშირად მოიხმარებოდა 
კანაფი (97%) და ექსტაზი (54.5%). დეპრესატებიდან გამოიკვეთა ბენზოდიაზეპინების 
მოხმარება (17.9%). სტიმულატორებიდან აღსანიშნავია კოკაინი, რომელსაც მხოლოდ 
ფხვნილის სახით მოხმარდნენ. რესპონდენტების ¼  მოიხმარდა ახალ ფსიქოაქტიურ 

ნივთიერებებს (24.2%), ამასთან, აფნ-ის ცნობისმოყვარეობის მიზნით მოხმარების 
მაჩვენებელი მაღალი იყო სხვა ნარკოტიკულ საშუალებებთან შედარებით,  რაც აფნ-
ებზე დაინტერესების ზრდის ტენდენციაზე მიანიშნებს. ჰალუცინოგენები ფართოდ 
მოიხმარებოდა რესპონდენტების მიერ, განსაკუთრებით ლსდ (34.1%) და კეტამინი 
(29.8%), რომლებიც მესამე და მეოთხე ყველაზე მოხმარებადი არალეგალური 
ნარკოტიკული საშუალებები იყო ბოლო 12 თვის განმავლობაში.  ნარკოტიკული 
საშუალებების მოხმარების ადგილთან დაკავშირებით ორი საინტერესო მიგნება 
დაფიქსირდა. ყველაზე ხშირად ნარკოტიკებს მოიხმარდნენ სახლში, ხოლო ყოველი 
მეათე ნარკოტიკულ საშუალებებს მოიხმარდა სამსახურში. სახლში მოხმარების 
მაღალი მაჩვენებელი შეიძლება COVID-19-ის პანდემიის წინააღმდეგ გატარებული 
ზომებით აიხსნას.  

COVID-19-ის პანდემიის პერიოდში შემცირდა ნარკოტიკების მოხმარების 
გავრცელების მაჩვენებელი მთელ რიგ ნარკოტიკულ საშუალებებზე, გარდა ჰეროინისა 
და კანაფის მცენარისა, რადგან მათი მოხმარება არ შემცირებულა, პირიქით კანაფის 
ფისი/ჰაშიშის მოხმარება გაიზარდა კიდეც. პანდემიამ გავლენა მოახდინა წინასწარ 
შეთანხმებულ ლოკაციაზე დილერთან შეხვედრის გარეშე  ნარკოტიკული 
საშუალებების მიღებაზე , რადგან აღნიშნული ფორმა ფართოდ გამოიყენებოდა ყველა 
ნარკოტიკული საშუალების შესყიდვის შემთხვევაში.  

მიუხედავად კვლევაში ჩართული პირების ასაკისა, ბოლო 12 თვის განმავლობაში 
ნარკოტიკების მოხმარებისთვის ათიდან ერთ რესპონდენტს ერთხელ მაინც ჰქონდა 
ნარკოტიკების მოხმარებასთან დაკავშირებული პრობლემების გამო მკურნალობა 
ჩატარებული ან მკურნალობდა კვლევის ჩატარების პერიოდში.  

ნარკოტიკული საშუალებების კონკრეტული მოდულების, განსაკუთრებით კანაფისა 
და ექსტაზის/მდმა-ს მოდულების ანალიზის შედეგად გამოიკვეთა ტენდენციები, 
რომლებიც მნიშვნელოვნად გვეხმარება ნარკოტიკული საშუალებების მოხმარების 
თავისებურებების შესწავლაში.  

კანაფის პროდუქტების მოხმარება ხასიათდება გარკვეული თავისებურებებით. 
კერძოდ, კანაფის მცენარეული პროდუქტის შეძენისას უფრო მეტად იყენებენ 
სოციალურ მედიას, ხოლო კანაფის ფისი/ჰაშიშის შეძენისას ე. წ. „დარქნეტს“.  კანაფის 
მცენარისა და კანაფის ფისს/ჰაშიშს შორის მოხმარების სიხშირე მეტ-ნაკლებად 
თანაბარია, საშუალოდ დღეში 2-ჯერ მოიხმარენ, თუმცა ბოლო 30 დღის განამვლობაში 
მოხმარების დღეებს შორის მკვეთრი სხვაობა იკვეთება კანაფის მცენარის (16 დღე) და 
კანაფის ფისს/ჰაშიშს (5 დღე) შორის. ბოლო 12 თვეში კანაფის მცენარის და კანაფის 
ფისის/ჰაშიშის მომხმარებლებს შორის, უფრო მაღალი იყო ინტენსიური მოხმარების 
(>250 დღე) პროცენტული მაჩვენებელი (42.9%), ვიდრე კანაფის მცენარის (25.7%) და 
კანაფის ფისი/ჰაშიშის (8.9%) ცალ-ცალკე მოხმარებისას. სხვაობა გამოიკვეთა 

მოხმარების ფორმებს შორისაც, კერძოდ კანაფის მცენარეს ძირითადად მოიხმარდნენ 
შეკეთებული ღერით (ან ჯოინთით), ხოლო კანაფის ფისს/ჰაშიშს მშრალი მილით 
(პიპეტკა) ან ჩილიმით (ან ბოთლით).  რაც შეეხება CBD-ის ან/და დაბალი შემცველობის 
THC-ის მოხმარებას, რესპონდენტების ნახევარზე მეტი ეიფორიის მიღწევის მიზნით 
მოიხმარდა, რაც გარკვეულ კითხვებს ბადებს, თუ რამდენად კარგად ფლობენ 
ინფორმაციას CBD-ის და THC-ის მნიშვნელობასთან დაკავშირებით. აღნიშნული 
გარემოება კანაფსა და მის პროდუქტებზე ცნობიერების დაბალ დონეს მიანიშნებს 
კანაფის მომხმარებლებს შორის.   

მიუხედავად იმისა, რომ COVID-19-ის პანდემიის შედეგად რესპონდენტების 66%-მა 
აღნიშნა ექსტაზის/მდმა-ს მოხმარების შემცირება,  იგი მაინც მეორე ყველაზე ხშირად 
მოხმარებად არალეგალურ ნარკოტიკულ საშუალებად დასახელდა ბოლო 12 თვის 
განმავლობაში. რეგულარული მომხმარებლების რაოდენობა საგრძნობლად დაბალი 
იყო და შეადგენდა 5.4%-ს (n=4). კანაფისგან განსხვავებით ექსტაზს/მდმა-ს 
ძირითადად ეიფორიის მისაღწევად ან გართობისთვის იღებდნენ. ამასთან, 
უმრავლესობა ფხვნილის/კრისტალის ფორმით მოიხმარდა. ექსტაზი/მდმა ყველა სხვა 
ნარკოტიკული საშუალებების მოხმარებისგან განსხვავებით საშუალოდ ყველაზე მეტ 
ადამიანთან ერთად გაიზიარეს ბოლო მოხმარებისას (საშუალოდ 5 ადამიანთან).  
საინტერესო მიგნება დაფიქსირდა გენდერულ ჭრილში, კერძოდ ქალებს, კაცებთან 
შედარებით, უფრო მეტად ჩუქნიდნენ ექსტაზს/მდმა-ს და უფრო ხშირად შეყნოსვით 
მოიხმარდნენ.   

უფასოდ (ჩუქების სახით) მიღების პრაქტიკა დამახასიათებელი აღმოჩნდა სხვა 
ნარკოტიკული საშუალებებისთვისაც, თუმცა სხვა ნარკოტიკებთან შედარებით 
ჰეროინს ყველაზე მცირე ნაწილი იღებდა საჩუქრის სახით.  კვლევის შედეგად 
იკვეთება, რომ ჰეროინი სხვა ფაქტორებითაც (მოხმარების სიხშირე, მოხმარების და 
ყიდვის გზები, ნაყიდი ჰეროინის მიღების ფორმები) განსხვავდება კვლევაში 
მოცემული ნარკოტიკული საშუალებებისგან, განსაკუთრებით გამოირჩევა 
მოხმარების ასაკით, კერძოდ ყველა სხვა ნარკოტიკული საშუალების მოხმარების 
შემთხვევაში რესპონდენტების დაახლოებით 80% - იყო 34 წ.-ის და ნაკლები ასაკის, 
ხოლო სრულიად საპირისპირო მდგომარეობა დაფიქსირდა ჰეროინის მომხმარებლებს 
შორის, კერძოდ 73.9% იყო 35 წ.-ის და მეტი ასაკის. საერთო ჯამში იქმნება წარმოდგენა, 
რომ ჰეროინი საკმაოდ განსხვავებული თავისებურებებით ხასიათდება ყველა სხვა 
ნარკოტიკული საშუალებებისგან.   

კანაფი გამოვლინდა, როგორც ერთ-ერთი ყველაზე მეტად ხელმისაწვდომი 
არალეგალური ნარკოტიკული საშუალება, რაც რამდენიმე ფაქტორით აიხსნება:  

• კანაფის პროდუქტების ყიდვა სხვა ნარკოტიკულ საშუალებებთან შედარებით 
იაფია; 

• მიღებულ ფორმას წარმოადგენს პირადი მოხმარების მიზნით ადგილობრივი 
და იმპორტირებული ჯიშების კულტივირება; 

• ნარკოტიკული საშუალებების ყიდვის გზებს შორის სოციალური მედია უფრო 
ხშირად გამოიყენება, რაც აადვილებს პოტენციური დილერის მოძიებას. 

• კანაფს ყველაზე ხშირად საჩუქრის სახით (უფასოდ) იღებდნენ (73.6%, n=167), 
ვიდრე ყიდულობდნენ, რაც მის ფართოდ ხელმისაწვდომობას კიდევ უფრო 
უწყობს ხელს.  

ქვეყანაში საშუალო ხელფასთან მიმართებით ნარკოტიკული საშუალებების 1 გრამის 
ან ტაბლეტის საშუალო ღირებულება საკმაოდ მაღალია. საქართველოს სტატისტიკის 
ეროვნული სამსახურის მონაცემების თანახმად, 2021 წელს საქართველოში საშუალო 
თვიური ნომინალური ხელფასი იყო 1354 ლარი, მაშინ როდესაც კოკაინის 1 გრამის 
საშუალო ღირებულება შეადგენდა 710 ლარს, რაც საშუალო თვიური შემოსავლის 
ნახევარზე მეტია (საქსტატი, 2022). ექსტაზის/მდმა-ს ფხვნილის/კრისტალის, 
ჰეროინისა და მეტამფეტამინის 1 გრამის ფასი საშუალოდ 300 ლარის ფარგლებში 
მერყეობდა. ახალი ფსიქოაქტიური ნივთიერებების ფასი გაცილებით ნაკლები იყო 
(საშუალოდ 133 ლარი) და უთანაბრდებოდა კანაფის ფისის/ჰაშიშის ფასს (საშუალოდ 
138 ლარი), თუმცა აღსანიშნავია, რომ ფხვნილი/კრისტალის ფორმით შესყიდვისას  1 
გრამის საშუალო ფასი უფრო მაღალი იყო, ვიდრე მცენარეული ნარევის სახით ან 
ტაბლეტის ფორმით შესყიდვისას. დეტალური ინფორმაციისთვის იხილეთ ცხრილი N 
10. 

2021 წლის ევროპის ნარკოვითარების ანგარიშში ნარკოტიკული საშუალებების ფასები 
წარმოდგენილია  მინიმალური, მაქსიმალური და კვარტილთშორისი გაბნევის 
დიაპაზონის (IQR) მიხედვით.  ვებ გამოკითხვის შედეგების მსგავსი მეთოდით 
ევროპის სხვა ქვეყნებში ნარკოტიკული საშუალებების ფასების შედარებისას 
გამოიკვეთა, რომ საქართველოში 1 გრამი სხვადასხვა ნარკოტიკული საშუალების 
ღირებულება გაცილებით მაღალია ანალოგიურ ნივთიერებათა ღირებულებაზე 
ევროპაში. კანაფის ფისი/ჰაშიშის და კანაფის მცენარეული ფორმის ფასი ევროპაში 
ფაქტობრივად იდენტურია, მაშინ როდესაც საქართველოში კანაფის ფისი/ჰაშიშის ფაი 
საშუალოდ ორჯერ აღემატება კანაფის მცენარეული ფორმის ფასს. ამასთან, 
საქართველოში მდმა-ს როგორც ტაბლეტის, ისე ფხვნილი/კრისტალის ფასი 
რამდენჯერმე აღემატება ევროპაში მის ღირებულებას (იხ. დიაგრამა N21).  

დიაგრამა N 21. საქართველოსა და ევროპაში ნარკოტიკული საშუალებების ერთ 
გრამის ღირებულება ევროში.4

 

ევროპული ვებ გამოკითხვის ჩატარების შედეგად მნიშვნელოვანი მიგნებები 
გამოვლინდა ნარკოტიკების მოხმარების მახასიათებლების შესახებ, რაც ღირებულ 
ინფორმაციას წარმოადგენს საქართველოში ნარკოტიკების მოხმარების 
თავისებურებების შესასწავლად. კვლევამ მცირე დროში მინიმალური დანახარჯებით 
შესაძლებელი გახადა რთულად მისაწვდომი ჯგუფების მოცვა,  განსაკუთრებით 
ნარკოტიკების მოხმარების გამოცდილების მქონე ახალგაზრდებისა და ქალების. 
გარდა ამის, ვებგამოკითხვა დამხმარე ინსტრუმენტად შეიძლება ჩაითვალოს  
ნარკოტიკების მიწოდების შემცირების ინდიკატორებზე მონაცემების 
შეგროვებისთვის, რადგან ნარკოტიკული საშუალებების ხელმისაწვდომობასთან და 
ფასთან დაკავშირებით დაფიქსირდა საინტერესო მიგნებები.  

გამოკითხვისგან მიღებული ინფორმაციის შედეგებმა ღირებული წვლილი შეიძლება 
შეიტანოს  პრევენციის, მკურნალობისა და ზიანის შემცირების მიმართულებით 
არსებული პროგრამებისა და სერვისების დახვეწისა და განვითარებისთვის და 
ზოგადად ნარკოპოლიტიკის გაუმჯობესების პროცესში. თუმცა აღსანიშანვია, რომ 
ევროპული ვებგამოკითხვა ნარკოტიკებზე არის დამატებითი ინსტრუმენტი 
მოსახლეობაში ნარკოტიკების გავრცელებისა და მოხმარების თავისებურებების 
შესწავლისთვის და მისი შედეგების ანალიზი და ინტერპრეტაცია უფრო ეფექტიანია 

                                                 
4 ევროპასა და საქართველოში ნარკოტიკული საშუალებების ფასებს შორის დიდი სხვაობის შედეგად, 
ვიზუალურად წარმოდგენისთვის თითოეული ბოქსპლოტი არის დამოუკიდებლად შექმნილი და 
შემდეგ ერთი ბოქსპლოტის სახით წარმოდგენილი. შედეგად ბოქსპლოტების მასშტაბები არ არის 
მონაცემების იდენტური. ამასთან, ევროპულ ფასებთან შედარებისთვის ლარი კონვერტირებულია 
ევროში.  

სხვა თემატური კვლევების შედეგებთან ერთად. ამასთან, რეკომენდირებულია 
გამოკითხვის რამდენიმე წელიწადში ერთხელ ჩატარება, რადგან საშუალება გვექნება 
დროში დავაკვირდეთ და გამოვავლინოთ მიმდინარე ტენდენციები. 

დანართები  
 

ცხრილი N 4. ნარკოტიკული საშუალებებისა და ალკოჰოლის მოხმარება ბოლო 30 
დღეში, ბოლო 12 თვესა და სიცოცხლის განმავლობაში  

 N 
ბოლო 30 დღის 
განმავლობაში 

ბოლო 12 თვის 
განმავლობაში 

სიცოცხლის 
განმავლობაში 

არასდროს 
დაკარგული 

მონაცემი 
n % n % n % n % n % 

თამბაქო 396 343 86.6% 358 90.4% 369 93.2% 20 5.1% 7 1.8% 

ალკოჰოლი 396 322 81.3% 371 93.7% 395 99.7% 1 0.3% 0 0.0% 

კანაფი 396 319 80.6% 384 97.0% 395 99.7% 1 0.3% 0 0.0% 

ექსტაზი/მდმა 396 56 14.1% 216 54.5% 321 81.1% 74 18.7% 1 0.3% 

ბენზოდიაზეპინები 396 39 9.8% 71 17.9% 112 28.3% 268 67.7% 16 4.0% 

კოკაინი 396 32 8.1% 86 21.7% 194 49.0% 201 50.8% 1 0.3% 

ლსდ 396 31 7.8% 135 34.1% 238 60.1% 150 37.9% 8 2.0% 

აფნ 396 31 7.8% 96 24.2% 221 55.8% 172 43.4% 3 0.8% 

ამპეტამინი 396 28 7.1% 93 23.5% 233 58.8% 162 40.9% 1 0.3% 

კეტამინი 396 24 6.1% 118 29.8% 205 51.8% 178 44.9% 13 3.3% 

სხვა ჰალუცინოგენები 396 16 4.0% 65 16.4% 162 40.9% 222 56.1% 12 3.0% 

მეტამფეტამინი 396 15 3.8% 46 11.6% 128 32.3% 268 67.7% 0 0.0% 

ჰეროინი 396 15 3.8% 45 11.4% 81 20.5% 314 79.3% 1 0.3% 

ჯანოსნური სოკოები 396 13 3.3% 54 13.6% 120 30.3% 263 66.4% 13 3.3% 

GHB/GBL 396 6 1.5% 11 2.8% 39 9.8% 337 85.1% 20 5.1% 

 

ცხრილი N 5. ბოლო 12 თვის განმავლობაში ნარკოტიკული საშუალებების 
მოხმარების ადგილი (n=389) 

 სულ5 კანაფი ექსტსაზი/ 
მდმა 

ამფეტამინი აფნ კოკაინი მეტამფეტამინი ჰეროინი 

n % n % n % n % n % n % n % n % 
მოგიხმარიათ რომელიმე ქვემოთ ჩამოთვლილ გარემოში ნარკოტიკები ბოლო 12 თვის განმავლობაში? 

სახლი 
308 79.2 299 79.1 167 77.3 77 82.8 79 82.3 73 84.9 41 89.1 42 93.3 

კლუბი ან ბარი 
255 65.6 250 66.1 176 81.5 71 76.3 71 74.0 73 84.9 36 78.3 24 53.3 

მუსიკალური პესტივალი ან წვეულება 
254 65.3 251 66.4 168 77.8 62 66.7 61 63.5 67 77.9 31 67.4 22 48.9 

საჯარო სივრცეში (ქუჩა, პარკი და სხვა) 
122 31.4 121 32.0 73 33.8 38 40.9 38 39.6 34 39.5 21 45.7 19 42.2 

სამსახური 
53 13.6 53 14.0 32 14.8 18 19.4 24 25.0 16 18.6 12 26.1 10 22.2 

სკოლა/უნივერსიტეტი 
17 4.4 17 4.5 9 4.2 3 3.2 2 2.1 3 3.5 2 4.3 2 4.4 

                                                 
5 ამ და ქვემოთ წარმოდგენილ ცხრილებში სვეტი „სულ“ მოიცავს როგორც წარმოდგენილ ნარკოტიკულ 
საშუალებებს, ასევე სხვა ნარკოტიკულ საშუალებებსაც, რომლებიც კვლევის მოდულების მიღმა კითხვარის საწყის 
ეტაპზე იყო წარმოდგენილი, სრული ჩამონათვალი იხილეთ დიაგრამა N1_ში.  

ნარკოტიკების მოხმარების ოთახები 
(სპეციალური დაწესებულება) 

11 2.8 11 2.9 5 2.3 5 5.4 5 5.2 2 2.3 3 6.5 8 17.8 

ქიმსექსის ადგილზე 
10 2.6 10 2.6 5 2.3 5 5.4 5 5.2 3 3.5 4 8.7 5 11.1 

ცხრილი N 6. ნარკოტიკული საშუალებების მომხმარებლების შინამეურნეობა 

 სულ კანაფი ექსტსაზი/ 
მდმა 

ამფეტამინ
ი 

აფნ კოკაინი მეტამფეტ
ამინი 

ჰეროინი 

n % n % n % n % n % n % n % n % 
რომელი უკეთ აღწერს თქვენს შინამეურნეობას (ოჯახის შემადგენლობას)? 
 
ვცხოვრობ მშობელ(ებ)თან ერთად 

122 47.3 122 47.5 98 47.6 66 44.0 67 50.0 49 39.8 39 45.9 16 32.7 

მარტო მე ვცხოვრობე სახლში  44 17.1 43 16.7 38 18.4 28 18.7 18 13.4 25 20.3 13 15.3 4 8.2 

ვცხოვრობ მარტო შვილ(ებ)თან ერთად 36 14.0 36 14.0 26 12.6 19 12.7 19 14.2 22 17.9 13 15.3 16 32.7 

ვცხოვრობ 
პარტნიორთან/ცოლთან/ქმართან ერთად 
არ გვყავს შვილ(ებ)ი 

27 10.5 27 10.5 20 9.8 16 10.6 12 9.0 10 8.1 9 10.6 8 16.3 

ვიზიარებ 
თანატოლებთან/სტუდენტებთან ერთად 
საერთო საცხოვრებელს 

13 5.0 13 5.1 9 4.4 10 6.7 9 6.7 5 4.1 6 7.1 3 6.1 

არ მაქვს მუდმივი საცხოვრებელი  12 4.6 12 4.6 11 5.3 7 4.7 6 4.5 8 6.5 2 2.3 1 2.0 

ვცხოვრობ 
პარტნიორთან/ცოლთან/ქმართან ერთად 
და შვილ(ებ)თან ერთად 

4 1.5 4 1.6 4 1.9 4 2.6 3 2.2 4 3.3 3 3.5 1 2.0 

სულ 258 100 257 100 206 100 150 100 134 100 123 100 85 100 49 100 

 

ცხრილი N 7. ნარკოტიკული საშუალებების მომხმარებლების განათლება  

 სულ კანაფი ექსტსაზი/ 
მდმა 

ამფეტამინი აფნ კოკაინი მეტამფეტამინი ჰეროინი 

n % n % n % n % n % n % n % n % 
განათლება  

უმაღლესი განათლება (უნივერსიტეტი 
ან შესაბამისი): დასრულებული 

118 45.0 117 44.8 101 48.6 66 43.4 57 42.2 68 54.8 38 43.7 32 62.7 

უმაღლესი განათლება (უნივერსიტეტი 
ან შესაბამისი): დაუსრულებელი  

109 41.6 109 41.8 81 38.9 60 39.5 53 39.3 42 33.9 35 40.2 14 27.5 

11 ან 12 კლასის განათლება 27 10.3 27 10.3 21 10.1 21 13.8 22 16.3 13 10.5 12 13.8 5 9.8 

9 კლასის განათლება 8 3.1 8 3.1 5 2.4 5 3.3 3 2.2 1 0.8 2 2.3 0 0.0 

სულ 262 100 261 100 208 100 152 100 135 100 124 100 87 100 51 100 

ცხრილი N 8. ნარკოტიკული საშუალებების მომხმარებლების დასაქმების 
მაჩვენებელი 

 სულ კანაფი ექსტსაზი/ 
მდმა 

ამფეტამინი აფნ კოკაინი მეტამფეტამინი ჰეროინი 

n % n % n % n % n % n % n % n % 
დასაქმება 

თვითდასაქმებული სრული განაკვეთით  121 46.4 120 46.2 99 47.8 67 44.4 60 44.8 62 50.0 39 45.3 23 46.0 

არასრული განაკვეთით დასაქმებული  
(ლეგალურად ან არალეგალურად) 

44 16.9 44 16.9 36 17.4 22 14.6 21 15.7 13 10.5 14 16.3 2 4.0 

დასაქმებული სტუდენტი 30 11.5 30 11.5 26 12.6 21 13.9 18 13.4 19 15.3 15 17.4 12 24.0 

თვითდასაქმებული  
არასრული განაკვეთით 
 

28 10.6 28 10.8 21 10.1 21 13.9 19 14.2 14 11.3 11 12.8 6 12.0 

სრულ განაკვეთზე დასაქმებული 
(ლეგალურად ან არალეგალურად) 

17 6.5 17 6.5 11 5.3 7 4.6 6 4.5 7 5.6 0 0.0 0 0.0 

სხვა 8 3.1 8 3.1 5 2.5 5 3.3 2 1.5 3 2.5 1 1.2 3 6.0 

უმუშევარი/სოციალურ  
დახმარებაზე მყოფი 
 

7 2.7 7 2.7 5 2.4 4 2.6 4 3.0 3 2.4 2 2.3 1 2.0 

სტუდენტი  5 1.9 5 1.9 3 1.4 3 2.0 3 2.2 2 1.6 3 3.5 2 4.0 

შშმ პენსიონერი  1 0.4 1 0.4 1 0.5 1 0.7 1 0.7 1 0.8 1 1.2 1 2.0 

სულ 261 100 260 100 207 100 151 100 134 100 124 100 86 100 50 100 

ცხრილი N 9.  ნარკოტიკული საშუალებების მომხმარებლების საშუალო თვიური 
შემოსავალი 

 სულ კანაფი ექსტსაზი/მდმა ამფეტამინი აფნ კოკაინი მეტამფეტამინი ჰეროინი 
n % n % n % n % n % n % n % n % 

საშუალო თვიური შემოსავალი (ხელზე ასაღები თანხა) 

საშუალოზე მაღალი  
(1001-1500 ლარი) 

65 25.5 65 25.6 55 27.1 43 28.7 41 31.3 31 25.6 26 30.6 14 27.5 

საშუალოზე დაბალი 
(501-1000 ლარი) 

59 23.1 59 23.2 43 21.2 28 18.7 28 21.4 22 18.2 15 17.6 4 7.8 

მაქსიმალური 
(2500 ლარზე მეტი) 

40 15.7 40 15.7 33 16.3 23 15.3 20 15.3 22 18.2 13 15.3 13 25.5 

დაბალი  
(160-500 ლარი) 39 15.3 39 15.4 30 14.7 24 16.0 23 17.6 16 13.2 13 15.3 9 17.7 

მაღალი  
(1501-2500 ლარი) 

36 14.1 35 13.8 33 16.3 23 15.3 14 10.6 25 20.7 13 15.3 4 7.8 

მინიმალური 
(160 ლარზე ნაკლები) 

16 6.3 16 6.3 9 4.4 9 6.0 5 3.8 5 4.1 5 5.9 7 13.7 

სულ  255 100 254 100 203 100 150 100 131 100 121 100 85 100 51 100 

ცხრილი N 10. ნარკოტიკული საშუალებების ფასი 

  n საშუალო მედიანა მოდა მინიმალური მაქსიმალური 

ერთ ჯერზე შესყიდული ნარკოტიკული საშუალების ფასი 

კანაფის მცენარე 78 115 80 60 10 700 

კანაფის ფისი/ჰაშიში 18 192 140 150 30 700 

ექსტაზი/მდმა (ტაბლეტი) 50 299 130 100 70 5000 

ექსტაზი/მდმა (ფხვნილი/კრისტალი) 51 469 270 250 50 5000 

ჰეროინი 15 259 200 200 80 900 

კოკაინი (ფხვნილი) 12 1481 950 600 600 4000 

ამფეტამინი 12 429 350 300 100 1000 

მეტამფეტამინი 5 274 250 250 170 400 

აფნ 12 219 130 300 45 600 

 ერთ ჯერზე შესყიდული 1 გრამი ნარკოტიკული საშუალების ფასი 

კანაფის მცენარე 21 72 70 70 50 100 

კანაფის ფისი/ჰაშიში 5 138 120 100 100 220 

ექსტაზი/მდმა (ტაბლეტი) 15 126 130 100 100 180 

ექსტაზი/მდმა (ფხვნილი/კრისტალი) 21 270 270 250 100 350 

ჰეროინი 6 283 200 100 100 600 

კოკაინი  2 710 710 650 650 770 

მეტამფეტამინი 3 317 300 250 250 400 

აფნ 6 133 110 100 45 300 

